
GenesisNAVICAN JU LACAMUNUTPA’

1. Ju Dios navi ju lacatßun

chai ju tßiyan
(maxtucanta ju lacaGénesis 1:1–2:4)

Pus ju makßanchich lana matiß tußuß ixjunita. Pus matiß
ixjunita ju talhpa nin kßaixcan nin alama nin achßananti. Pus
vachuß matiß ixjunita ju atapacxat nin yuchi ju lapanac. Chai
ju tßiyan jantu ixtasui nin yuchi ju avilhchan. Chai vachuß
matiß ixjunita ju malhquiyuß nin yuchi ju lacstßacu. Para ju
Dios ixtßajunch.

Pus ju acsnich ju Dios pastaclich ixnavica ju lacatßun chai
ju tßiyan. Pus chunchach ju xanavi. Pus ju ixputaißulacan lana
kßox ixputsßista ju lacatßun chai lana matiß tußuß ixjunita. Pus
lana va si xcan ju ixlacapuchßapakßojuta ju lacatßun. Para ju
ixßEspiritu ju Dios ixtalacnavich ju laßixßucxni ju xcan.

Yuch ju tuchi navi ju pßulhnan

avilhchan ju Dios

Pus ju acsnich ju Dios naulich ni catalacasulh ju atuncunuß.
Chai ju atuncunuß lana talacasu. Pus chunchach ju punavilhch
ju atuncunuß chai ju atatsßis.

Yuch ju navilhch ju ixlhilakatßui avilhchan

Pus ju astanch, navilhch ni cataßakstßalhch ju aliß xcan tus
lactßiyan. Pus ju ani lhichßalhcat ixlhilakatßuich avilhchan ju
punavi.

Yuch ju navilhch ju ixlhilakatßutu avilhchan

Pus ju ixlhilakatßutuch avilhchan, malakxtinulhch ju alama
ju laßixßucxni ju lacatßun. Chai naulich ni catßakßayalhch ju
achßitin chai ju lajqßuiu ju laßixßucxni ju lacatßun. Pus vachuß
naulh ni na lhu caxtßakßaß xatocßat chai xatßin ju akßatamin
qßuiu chai ju tijtamin achßananti. Pus ju chunch na lhuch
lajqßuiu chai lacßachßananti caßalinaß ju sich ixtßachunch
cajunaß. Pus ju Dios laktsßilh ni lana kßox cßus ju tuchi ixnavita.

Yuch ju navilhch ju ixlhilakatßatßi avilhchan

Pus ju ixlhilakatßatßi avilhchan navilhch ju avilhchan,
malhquiyuß chai ju lacstßacu. Chai lacmucßalhch ju lactßiyan ni
laich catamalacasu ju atuncunuß chai ju atatsßis. Chai vachuß
navi ju lhicßasnin chai ju lhißich. Pus ju Dios laktsßilh ni lana
kßox cßus ju tuchi ixnavita.

Yuch ju navilhch ju ixlhilakaquis avilhchan

Pus ju ixlhilakaquis avilhchan alacnavi ju tsßoknin chai
chux ju atapacxat ju tatßajun lacxcan. Pus ju acsnich laktsßilh
ni lana kßox cßus ju tuchi ixnavita. Chai alacjunilhch ju
lacßatapacxat ju tatßajun ju lacxcan chai ju tsßoknin ni na lhu
catamakßampupßakßatnalh. Pus ni ixlhuchßan catajunaß laich
catalacaputocßakßo ju lacatßun.

Yuch ju navilhch ju ixlhilakachaxan avilhchan

Pus ju ixlhilakachaxan avilhchan alacnavikßo chux ju
lacßatapacxat ju tatßajun ju laßixßucxni ju lacatßun. Pus

navilhch ju atapacxat ju va talactatanxakßai chai ju na kßai
talacjunita. Chai vachuß navi ju lai laclhistajcan ju
lacalacchakaß. Chai ju yußunch atapacxat vachuß va tatsßiqßui
acsni tatsucui. Chai ju acsni avilhchan vachuß navi ju lapanac.
Pus ju yuchi malhistacni ju lacatßun. Chai vachuß junilh ni
yuchi ju caßalhistßacßaß chux ju lacßatapacxat.

Pus navi pumatam jokßat chai pumatam chakßoßulh. Pus ju
yußunch tachi ju Dios ixtajunita . Pus matiß atumpa atapacxat
ju ixtßachunchaßan cava. Chai alacjunilh ni va lakputam
catatama. Pus na lhu ixßaskßatßanßan cataßalinaß. Chai ju
ixßaskßatßanßan laich cataßanaß tolhnin ixlhilacaputsßun ju
lacamunutpaß. Chai vachuß alacjunilh ni laich cataßulh chux ju
achßananti ju alin ju laich ucan. Pus ju Dios laktsßilh ni si kßox
chux ju tuchi ixnavita.

Ju ixlhilakatujun avilhchan astacnalh ju Dios

Pus ju ixlhilakachaxan avilhchan atokßoxanaß,
ixnavikßojutach ju lacatßun chai ju tßiyan. Chai
ixtßanavikßojutach chux ju taxtokni ju alin. Chai ju
ixlhilakatujunch avilhchan astacnalhch ju Dios. Pus ju acsnich
naulich ni tamch cajunaß ju ixlhilakatujun avilhchan ju
semana.P’ULHNAN LAPANACNI

2. Ju Dios navi ju pßulhnan jokßat

chai ju pßulhnan chakoßulh
(maxtucanta ju lacaGénesis 2:5-25)

Pus ju pßulhnan lapanac navi ju Dios, tßun ju lhinavi. Chai
acsni xtaknilh ju ixßatsucunti va laßixlhixin ju sununilh.

Chai ju acsnich navilhch lakatam puxanti junta na cßusich
ixjunita. Pus ju anch puxanti Edén ixjuncan, chai junilh ni
anchach ju catolaß ju lapanac. Chai vachuß junilh ni yuchach
ju calhichßalhcatnanaß ju puxanti. Chai ju chunch kßoxich
calhistßacßaß.

Pus vachuß junilh ni laich caßulh chux ju lhißut ju alin ju
lacapuxanti. Para junilh ni vi kßelhtam lhißut ju jantu lai
catißulh. Pus ju yuchi lhißut ni ucan lai pucßatsacan tasmalhch
ju jantu kßox chai tasmalhch ju kßox. Pus ju Dios junilh ju
lapanac ni caßulh ju yuchi lhißut caniyaß.

Ju Dios navi ju chakoßulh

Pus ju acsnich ju Dios pastaclich ni maktasqßuini
ixmacuvilan ju jokßat. Chai ni laich caßaklhtaiju ju
ixmacuvilan. Pus ju acsnich alaclhiminikßo chux ju
lacßatapacxat junta ixvi. Pus chunch ju xanavi ni laich
caßalacßulanilh ju ixlactapakaßut ju tijtamin atapacxat. Para
jantu tußuß atapacxat lai xalhitajui ju laich catßalaßaklhtaiju.

Pus ju lakatam avilhchan ju Dios lana kßox malhtata ju
lapanac. Chai ju acsnich maxtunilh lakatam ixcustiru. Pus
yuchach ju punavilhch ju chakoßulh. Chai acsni cujlich ju

jokßat malacasunilhch ju ixmacuvilan. Pus ju lapanac lanach
kßox lhekßachalh acsni laktsßilh ju chakoßulh chai naulich:

—Pus ju uxintßi quinlacatuna ju xapßunavicßan. Pus yuchi
chakoßulh aclhimapakßaßuyan. Pus ju uxintßi laßixlacatuna
jokßat ju xatßaxtßui.

Pus tus ascnich ju jokßatni talacmacajun ju ixlacpaißan
acsni talactamakßaxtßokßa. Chai va lakatamch lacatuna tatßajun
ju ixlacßamachakaßan.

Pus ju acsnich avilhchan ju jokßat chai ju chakoßulh va
lackßaimasnißun ixtatßajun. Para ju yußunch lana jantu
ixtamispai ju maxanti.MALACLACAN JU LHAMAP’AKSIN

3. Ju pßulhnan lapanacni

tamalacla ju ixchivinti Dios
(maxtucanta ju lacaGénesis 3)

Pus ju pßulhnan lapanacni lacapuxanti ju ixtavilanalh. Chai
ju yuchi puxanti lanach va cßus ixnavita ju Dios. Pus ju lu lana
kßox lai ixßaßokxchokßonun. Para ju aliß atapacxat ixnavita ju
Dios palai jantu ixtaßaßokxchokßonun.

Ju lu okxchokßoi ju chakoßulh

Pus ju lakatam avilhchan ju lu tailajkßalh ju chakoßulh chai
chinich junilh:

—Pus tajunanßas ju Dios ni jantu aßutßit ju lhißut ju alin ju
lacapuxanti.

Pus ju chakoßulh chinich lhimapuspßitnilh:
—Pus lai acßuyau chux ju xatocßat ju qßuiu ju alin ju

lacapuxanti. Para ju kßelhtam lhißut ju chßancanta laßixlacaitat
jantu lai actißu. Pus ju Dios quintajunin ni lai aclhiniu acsni
acßu u mas va yuchi ni aclacachßapau ju xatocßat.

Pus ju lu ni na va ixßokxchokßoputunch, junilhch:
—Pus ju uxitnan jantu atßinitßit. Pus ju Dios cßatsai ni

aßuyaßitßit ju yuchi lhißut, chunch aßunaßitßit tachi ju yuchi. Pus
ju acsnich acßatsßayaßitßit tasmalhch ju kßox chai tasmalhch ju
jantu kßox.

Ju Adan chai ju Eva tamalacla

ju ixlhamapßaksin Dios

Pus ju chakoßulh navinilh cuenta ju tuchi xajuni ju lu. Pus
ju acsnich laktsßilhch ju xatocßat ju anuß qßuiu. Pus lanach kßox

MALACLACAN JU LHAMAP’AKSIN 6

Ju jokßat chai ju chakoßulh tatatankßanuni ju Dios



cßus lhiula. Chai pastaclich ni lana kßox ca can ju ixßuca. Chai
vachuch na kßox lhiula ni ixtßachunchach cava ju Dios.

Pus pßuxlich lakatam xatocßat ju anuß qßuiu. Chai ulhch. Pus
ju acsnich lhißanilhch vachuß ju yuchi lhißut ju ixpapa chai ju
yuchi vachuch ulh. Pus ju acsnich tanavilh cuenta ni va
lackßaimasnißun ixtatßajun. Chai sokßoch alaclhilakßaxtßakcalh
ju xaxkßoi higuera.

Pus acsni tsuculhch tokßoxanaß chai ni caßanantach ju
avilhchan, takßesmatlich ju ixchivinti Dios ju lacapuxanti. Para
ju acsnic ixtatalhonich ixtßalapakxtokca ju Dios. Pus va
talactatankßanulhch ju acsni.

Ju Dios alacsacmich ju Adan chai ju Eva

Pus ju acsnich sacmilh ju jokßat ju Dios:
—Tas anchach ju vilhtßi.
Pus ju jokßat chinich lhekßelhtailh ju Dios:
—Pus ickßesmatlhi ju minchivinti acsni xaqßuinxekßelai ju

lacapuxanti. Para ni va ictalhoniyanch ni va ickßaimasniuch,
pus va ictatankßanulhch.

Pus ju acsnich ju Dios junilhch:
—Pus jantu xamatiß xajunan ni va kßaimasniußat. Ja va utßi

ju xalhißut ju qßuiu ju xaclhekßaitan. Pus ni jantu ixßutßi ju
xalhißut, jantu ixtßinavitßi cuenta tas unitßach.

Pus ju acsnich naulich ju lapanac:
—Pus ju chakoßulh ju xaqßuinxtßakni yuchi ju xaquinxtakni

ju lhißut. Pus ju quitßin icßulhch ni xacxtaknicanch.
Pus ju acsnich ju Dios sacmilhch ju chakoßulh tijuch ju

ixnavita. Chai ju yuchi chinich lheßakßelhtayanalh:
—Pus yuchi ju lu ju xaquinßokxchokßoi. Chai ixlhiyuchach

xaclhißuich ju lhißut.

Ju Dios alacmamakßalhkßajni ju alactußunin

Chai ju acsnich ju Dios alaclhcaßulanilhch ju
ixmakßalhkßajnatßan ixchuxßan. Pus tus acsnich ju junicalh ju
lu ni va catatanxakßaßalhtananach. Chai vachuß junicalh ju
ixlacmakpßu ni va catalactsßantsßacßaputunach ju ixlacmakpßu
ju chakoßulh. Chai ju ixlacmakpßu ju chakoßulh va laßixßaktsulh
ju catapumakniyaß ju lu.

Pus ju chakoßulh junilh ni na camakßalhkßajnanaß acsni
camaklokßonaß ju ixßaskßatßa. Chai junicalh vachuß ni ixpapa ju
calhijunaß.

Pus ju jokßat junilh ni jantu kßox ixnavita ni va
ixquiclacaßitach ju ixßamachakaß chai ixlacata ni va ixßutach ju
lhißut. Pus tus acsnich avilhchan ju junicalh ni na pßas
cachßalhcatnanaß ni laich calhitaju ju ixvaiti. Pus ju lacatßun
na lhuch capßunaß ju alhtucun chai ju lacßachßitinch ju jantuch
lai ucan.

Chai vachuß junilh ni va tßun lhinavicanta ju ixlacatuna.
Chai ju yuchi ni catapapayach caniyach. Pus acsni caniyach
tßunch cajunchokoyaß ju ixlacatuna.

Pus ju acsnich ju jokßat Adán ixjuncan. Chai ju Adán va
nomputunch tßun. Chai ju ixßamachakaß Eva lhimapakaßu. Pus
ju Eva va nomputun atsucunti. Pus yuchach ju xanatich
cajunaß chux ju lapanacni ju catatsucuyaß astan.

Ju Dios alacmaxtulh ju lacapuxanti

ju Adan chai ju Eva

Pus ju Dios alacnavinilh ju ixlacpumpußan ju Adán chai ju
Eva. Chai ju yuchi pumpuß si ixlacßaxtßakßan atapacxat ju
punavi. Para ju acsnich alacmaxtulhch ju lacacßusi puxanti.
Pus ju yuchi jantu lacasqßuilh ni cataßulh ju xalhißut ju qßuiu ju
lai cataputsucukßalhi. Pus ju yuchi lhißut ixchßanta ju Dios ju
lacapuxanti. Chai vanin ixchßanta junta lacya ju aliß lhißut.

Pus ju acsnich ju Dios amalakachachilhch ju xaßanquilhnin
lactßiyan. Chai ju yußunchach va catalhistßacßach junta
putanucan ju lacapuxanti. Pus ju chunch jantuch lai catitatanu
ju jokßat chai ju chakoßulh. Pus jantuch lai catitaßulh ju
xalhißut ju qßuiu ju atsucunti jonkßalhita.CAIN CHAI ABEL

4. Ju Adán chai ju Eva taßalilh

ju ixßaskßatßaßan
(maxtucanta ju lacaGénesis 4–5)

Tatsucui ju Caín chai ju Abel

Pus ju Adán tßatama ju ixßamachakaß juncan Eva. Pus ju
yuchi akßainalh chai alilh pumatam istsßalh. Pus ju yuchi
askßatßa lhimapakaßucalh Caín. Pus jantuch makßan va aktam
akßainanchokopa ju yuchi. Chai ju acsnich askßatßa
maklakßaulh lhimapacutucalhch Abel.

Ju Caín chai ju Abel talaclasa

Pus acsni kßaya lapanacch va ju Caín va cuxtulapanacch
junlh. Para ju Abel ixlhistacnaß calhnilu va.

Pus ju lakatam avilhchan ju ixtßiyunßan tapastaclich
ixtaknica lakatam lhakßailaktsßinti ju Dios. Pus ju Caín
lhiminilh ju lhißut chai ju xatßinch ju tuchi ixlacchßanch. Para
ju Abel ixlajcalhniluch ju lacmakni. Pus ixtßiyunchßan ju
talhijunilh ju Dios ju lhakßailaktsßinti.

Pus ju Dios lana kßox cßus lhiula ju ixlhakßailaktsßinti ju
Abel. Para ju ixlhakßailaktsßinti ju Caín jantu chunch laktsßilh.
Pus ju acsnich ju Caín lanach kßox talhkßamalh.

Para ju Dios junilh ni jantu kßox ni va catalhkßamalh. Pus ni
canavilhch ju kßox, vachuß lhekßach catßalalaktsßinaß ju yuchi.
Chai vachuß junilh ni jantu canavi ju kßox lai capastaclh
ixnavica ju amacxcai. Para ju Caín lana jantu xakßesmatputun
ju chunch chivinti.

Pus ju lakatam avilhchan ju Caín junilh ju Abel:
—Caßau pixiyalhnin ju lacacuxtu.
Pus acsni ixtayananchalhch ju lacacuxtu ju Caín sokßo

makni ju ixpßisekße.

Ju Dios mamakßalhkßajni ju Caín

Para ju Dios lana jantu kßox lhiula ju tuchi xanavi ju Caín
chai lhisacmilhch:

—Tas anchach ju tßajun ju mimpßisekße.
Pus ju Caín taßeklhtama akßelhtayanalhch:
—Pus ju quitßin jantu ijcßatsai. Chai jantu va iclhistactßajun.
Para ju Dios junilh:
—Pus lana kßox amacxcai ju tuchi xanavi. Pus ijcßatsai ni

va maknitßi ju mimpßisekße. Pus ju chavai lana kßox
amakßalhkßajnanaß acsni alhichßalhcßatnanaß ju lacatßun. Pus

lana va lacatsßunin ju aßiyaß ju xatocßat ju minßachßananti. Chai
lanach kßox makat ju aßucxupßinaß minchßalhcatnat. Jantuch va
ani.

Pus ju Caín junilh ju Dios ni jantu lai catichßixkßo chux ju
ani makßalhkßajnat. Chai naulh ni na ixtalhanan ni va lai
tamakni acsni catalhita. Pus ju acsnich ju Dios ixlhiyuchach
lhißulanilhch lakatam ixpumispacan ju Caín. Pus ju chunch
jantuch xamatiß catimakni acsni catalhitaju.

Pus ju acsnich alhch tsucunuß junta na makatch lacatßun.
Pus acsni tamakßaxtokchalhch alilhch pumatam istsßalh. Chai
ju yuchi lhimapakaßulh Enoc. Pus ju astanch navilhch lakatam
lakßachakßan junta laich catatavi.

Pus ju Enoc vachuß alilh pumatam istsßalh. Chai acsni
makßanch va ju Caín na lhuch alilh ju ixlacßapapanatni. Pus ju
alißin ixlhiyußunch ixlhistacnin calhnilu tava, ju alißin asanin
chai ju alißin si tsasnat talhichßalhcatnalh.

Tsucui ju Set istsßalh ju Adan chai ju Eva

Pus ju Adán chai ju Eva na ixtalhamakßaninintach ni va
ixnitach ju Abel. Pus ju astanch alinchokolh ju istsßalh ju
lhimapakaßulhch Set. Pus acsni tamakßaxtoklich ju yuchi
alilhch vachuß pumatam istsßalh. Chai ju yuchi
lhimapakaßulhch Enós. Pus ju Enós chai ju ixßaskßatßan
yußunchach ju tataißula ixtßachivininca ju Dios.

Pus ju pumatamch ixsuniya papanti ixjunita ju Enós
yuchach ju Enoc. Pus ju Enoc vatach quiclacaßilhch ju
ixlhamapßaksin ju Dios. Pus ju Dios ixlhiyuchach jantuch
lhimoconilh ni canilh. Pus lana va lokßontilhißalh chai jantuch
tavanan xamatiß xalaktsßinchokoi.

Pus ju xakßai istsßalh ju Enoc ixjuncan Matusalén chai ju
yuchi nilh acsni ixpacxantach ju 969 cßata. Chai ju pumatam
ixpapanti ju Matusalén yuchach ju Noé ixjuncan.AKMUXTUTI

5. Ju Dios macamilh ju kßai

akmuxtuti ju ixpulakßalhican

ju lacamunutpaß
(maxtucanta ju lacaGénesis 6–9)

Pus ju acsnich cßata ju Dios alaktsßilh ju lapanacni ni na
ixtatßajunch navinin ju alactußunti. Pus ju yußunch lapanacni
anich lacatßun ju ixtavilanalh. Pus ju yußunch ixtapastßacßa
ixtailhißanca ixnavica ju amacxcai taxtokni.

Pus ju acsnich ju Dios astaninch ixnajun ni va ixnavitach ju
lapanac. Chai ju acsnich naulich ni caßamalajcßacxachokoyach.
Chai vachuch ju atapacxat caßamalajcßacxakßoyaß.

Pus ju pumatam lapanac juncan Noé, va xaman yuchi ju
kßox lapanac ixjunita ju ani lacatßun. Chai ju yuchi vatach
ixquiclacaßich ju Dios. Para ju yuchi pumatßutu ixtsßalan
ixpacxanta. Chai ju yußunch ixßajuncan Sem, Cam chai Jafet.

Ju Dios manavini lakatam barcu ju Noé

Para ju lakatam avilhchan ju Dios junilh ju Noé:

—Pus lanach kßox xacßalaktsßin ni lana kßox kßai talajcunita
ju xalapanacni ju ani lacatßun. Pus ixlhiyuchach
acßalaclhimacßacxakßoyach.

’Pus iclacasqßuin ni anavitßi lakatam kßai barco ji Noé. Para
ju yuchi barco si qßuiu ju apßunaviyaß chai alhilacßapßaxayaß ju
brea juncan. Pus ju chunch jantuch catilacatanu ju xcan. Pus
ju yuchi barco lana kßox kßai anaviyaß tachi ju laich lhu
catanucalh. Para ju laßixßakstiß akxtßakßaßi. Chai anaviyaß
lakatam xamalhtich. Chai ju ixpulacni pulaclhu anaviyaß tachu
laich tijlhu catatanu.

’Pus ju quitßin acmacaminaß lakatam kßai akmuxtuti ju
caßamalajcßacxakßoyaß chux ju lapanacni chai ju lacßatapacxat.

’Para ju uxintßi alin ju tuchi aclhitßatakßoxiyan. Pus ju
uxintßi chai ju mintsßalan chai chux ju ixlacßamachakan
alactßatßanuyaß ju lacabarco.

’Chai vachuß amanuyaß lactsßunin ju tijtamin atapacxat ju
alin. Pus ju tachßantßatßin chai ju va
talactatanxakßaßalhtananch alactßamanuyaßich ju tsßoknin. Pus
ju laich ucan chai ju laich aquinlaxtakniu tach lhakßailaktsßin
quilhmactujunanch amanuyaß. Para ju jantuch lai ucan va
quilhmactaminch ju alacmanuyaß.

’Chai amanuyaßitßit vachuß ju minvaitißan chai ju
ixvaitichßan ju lacßatapacxat. Pus ju uxijnan jantu
tßaßatßitßapßasatßit ju ixpulacni ju lacabarco. Pus jantu
catitamalajcßacxan ju akmuxtuti.

Pus ju Noé navikßo chux ju tuchi lhijunilh ju Dios ni
canavi.

Ju Dios macamilh ju akmuxtuti

Pus acsni navikßo ju barco ju Dios junilh ni caßatßatanulhch
ju ixlapanacni chai ju lacßatapacxat. Pus ju Noé,
ixßamachakach chai ju pumatßutuch ixtsßalan chai ju
ixßaputßinch tatanulhch ju lacabarco. Pus kßextamch tatßatanu
ju lacßatapacxat.

Chai ju astanch ju Dios malacchaulich ju xamalhtich ju
barco. Pus ju acsnich avilhchan ju Noé ixpacxantach ju
lakachaxan cientos cßata.

Chai ju acsnich ju Dios macamilhch ju kßolhanaxcan. Pus
lana kßox pßas tamachilh ju xcan tßupßuxam avilhchan. Chai
tantacu chai tantatsßis ju ixtamayachilh. Pus ju acsnich

vaclhunch ju ixlactaßacxtui ju xcan. Chai lana lacapuchßapakßo
ju lacatßun. Pus ju acsnich ju barco tsuculhch taßakstßanaß ju
laßixßucxni ju xcan. Pus ju xcan lana akxtßakmakßo chux ju
talhpa.

Chai ju lapanacni lana tanikßo chux ju ixtatßajun ju
lacamunutpaß. Chai vachuß tanikßo chux ju atapacxat ju

tachßantßatßin ixtajunita, chai ju va talactatanxakßaßalhtanan
chai ju tsßoknin. Para ju Noé chai ju ixlapanacni
tatakßelhtaxtulh ju lacabarco. Chai vachuß ju lacßatapacxat ju
ixtatßatajumanalh tatakßelhtaxtokßo.

Pus acsni tapasalhch ju ciento cincuenta avilhchan, ju Dios
tsucuchokolhch maxixiniß ju xcan. Para ju barco anch
astacnalhch laßixßucxni junta lana kßox putankßai ju talhpa.
Para ju xcan palaich makat ju tantavi.

Pus ju acsnich ju Noé maklhtekßalhch lakatam xaventana ju
barco. Chai ju acsnich macaßalhch lakatam tsßokßo ju juncan
cuervo. Pus ju yuchi va ixpucßatsacanch ni xixtach ju xcan.
Para ju yuchi tsßokßo jantuch taspßitcha.

Pus acsni tapasachokolhch a tam semana macaßalhch
alakatam lakßaxkßavan. Para ju yuchi taspßitchokocha ni na
ixßalincaß ju xcan ju laßixßucxni ju lacatßun. Chai acsni
tapasachokopa alakatam semana macaßanchokopa ju
lakßaxkßavan. Pus ju acsnich ju lakßaxkßavan lhichinchalhch
akxtam xaxkßoi ju juncan olivo ju laßixquicchupi. Pus acsni
tapasachokopa a tam semana macaßanchokopa ju
lakßaxkßavan. Para ju ixlhipaktßutuch macaßancanta jantuch
taspßitcha.

Chai chunchach ju pucßatsalhch ju Noé ni ixixtach ju
lacatßun. Pus ju acsnich maklhtekßalh ju xamalhtich chai
talacxtulhch. Para titamacaulh aliß semana ju laßixpulacni ju
barco.

Ju ixßaskßatßan ju Noé tataxtuchokoi ju lacabarcu

Pus ixtapasatach tam cßata ju ixtatanumanalh ju Noé ju
lacabarco. Chai ju Dios junilhch ni caßalactßataxtulhch ju
ixlapanacni chai ju lacßatapacxatch. Chai ju Dios alacjunilhch
ni catalactßatamalh ju pumatamin ju ixlacßamachakaßan. Pus
ju chunch na lhuch catalacßalinaß ju ixlacßaskßatßaßan. Chai ju
yußunch laich catatolhchokoyaß ju lacamunutpaß.

Pus acsni tataxtokßo ju lacabarco ju Noé navi lakatam
ixpulakßayacan ju Dios ju si chiux. Pus ju acsnich lacchßapalh
ju lacßatapacxat. Chai lactßachßapalhch ju tsßokßo ju laich
lhixtakcan lhakßailaktsßinti. Chai acsni lakmaknikßo lakxava ju
xalhivai. Pus laßixßucxni ju ixpulakßayacan ju Dios ju lakxava
ju anuß lhakßailaktsßinti.

Pus ju Dios lana kßox kßachanilh ju ixlhakßailaktsßinti ju
Noé. Chai kßelhtasunilh ni jantuch tavanan chunch
catimalajcßacxachokolh ju lapanacni acsni tuncujuntacaß ju
lacamunutpaß. Pus jantu catißalinchokolh ju chunch akmuxtuti
mas na kßai junita catava ju lapanacni.

Pus ju Dios junilh ju Noé ni tus acsnich ju na catatalhoniyaß
ju lapanacni ju lacßatapacxat. Pus ju acsnich ju lapanacni laich
cataßulh ju xalhivai atapacxat. Para ju ixßacßalhni ju atapacxat
jantu lai catitaßulh. Pus ju Dios vachuß junilh ju lapanac:

—Pus ju lapanac u atapacxat ju camakni ju lapanac vachuß
camaknicanaß. Pus ju chunch va ixpumamakßalhkßajnicanch ju
tuchi navita.

Chai ju Dios vachuß kßelhtasunilh ju Noé ni jantuch tavanan
catißamalajcßacxachokolh ju ixlacmakpßu nin yuchi ju
lacßatapacxat.

Pus ju acsnich ju Dios malacasulh ju quilhmacchat ju
lactßiyan. Chai ju yuchi va ixpumalacasucanch ni
ixtavasalantich ju tuchi ixnajun.

BABEL

6. Ju Dios navi ju lapanacni ni

catachivinilh tijtamin chivinti
(maxtucanta ju lacaGénesis 11:1-9)

Pus ju makßanchich va tijtam chivinti ixtachivinin ju
lapanacni. Pus acsni na lhuch tava ju lapanacni na kßaich va ju
lakßachakßan. Chai ju yußunch ixtavilanalh ju xalacatßun
juncan Sinar.

Pus ju anchach lacatßun tapastaclich ju lapanacni ixnavica
akßatam chakaß ju na putankßaich cava. Chai ju yuchi chakaß
laich catalhichaßalh ju ixlhiputankßai tus lactßiyan.

Pus ju xatapunavich chunch yuchi ni na va atalanininch
ixtalhitalacasuputun. Chai ni va jantuch ixtataßakpitsiputun ju
ixlhilacaputsßun ju lacamunutpaß. Pus ju yußunch va
lakputamch ixtalactolhputun.

Para ju Dios jantu xakßachani ju tuchi ixtatßajun navinin.
Chai ju acsnich alaclakßalhinilhch ju ixchivintißan. Pus ju

acsnich sich tijtamin chivinti ju tachivinilh. Pus ju chunch
jantuch lai talamachakxanilh ju ixchivintißan ju pumatamin.

Pus chunchach ju alacpumakpitsilh ju Dios ju lapanacni
ixlhilacaputsßun ju lacamunutpaß. Pus ju lacatßun junta
ixtataißulatach ixyajuca ju putankßai chakaß lhimapacutucalhch
Babel.T’ASANICALH JU ABRAM

7. Pus ju Dios tßasanilh ju

Abram ni cachßalhcatnanilh
(maxtucanta ju lacaGénesis 11:10–12:20)

Pus ju Sem istsßalh ixjunita ju Noé. Chai ju yuchi ixßalin
pumatam ixpapanti ju ixjuncan Taré. Pus ju yuchi lapanac
ixßalin pumatßutu istsßalan. Chai ju yußunch chini ixßajuncan:
Abram, Nacor chai Harán. Chai ju yußunch xalakßachakßan Ur
ju ixtavilanalh.

Pus ju Harán alilh pumatam istsßalh ju lhimapakaßu Lot.
Pus acsni jantuch makßan va nilhch ju Harán.

Pus ju acsnich ju Taré alacmaxtulhch ju Abram chai ju Lot
ju xalakßachakßan Ur. Chai anch alaclhißalhch ju xalacatßun
juncan Canaán. Para va anch ju alactßachaßalh ju
xalakßachakßan Harán. Chai anchach ju takßachanilh ixtolaca.
Chai anchach ju nilh ju Taré.

Para ju Abram ixtßamakßaxtßokßa pumatam chakoßulh ju
juncan Sarai. Para ju yuchi jantu lai ixßalin ju ixßaskßatßa.

Ju Dios junilh ju Abram ni caßalh ju Canaan

Para acsni ixtavilanalhcaß ju Harán, ju Dios junilh ju
Abram:

—Pus alacmacßauch ju minlhißalakßavin chai ju
minlaclacatßunch. Chai apßinaßich ju xalacatßun junta
acmasuniyan. Pus ju anch lana kßox lhu cataßalinanta ju
minlacßapapanatni. Chai ju anch lana kßox acßaklhtaijutachan.

’Pus vachuß na kßox acßalaktsßinaß ju lapanacni ju kßox
catatßalalhißanan. Para ju jantu kßox catalaktsßinan vachuß
acßalacmamakßalhkßajniyaß. Pus ju va ixßamapainica ju
minßapapanatni na kßox acßalaktsßinaß ju lapanacni
ixlhilacaputsßun ju lacamunutpaß.

’Pus ju Abram quiclacaßi ju Dios. Chai taxtulh ju
xalakßachakßan Harán. Pus ju acsnich ixpacxantach ju 75 cßata
ju Abram. Pus alaclhißalh ju ixßamachakaß juncan Sarai chai ju
ixpuxlimtich juncan Lot. Chai vachuß alactßalhißalh ju
ixlapanacni chai chux ju ixlactaxtokni. Pus acsni tataxtulhch
ju Harán taßalh ju Canaán.

Ju Abram chaßalh ju Canaan

Pus acsni tachaßalhch ju Canaán alaclhitajulhch ni
ixtavilanalh anch ju cananeonin. Chai ju yußunch lapanacni
ixßapapanatni ixtajunita ju Cam, istsßalh ju Noé. Para ju
Abram va anch chaßalh ju xalakßachakßan juncan Siquem. Pus
ju anch ixßalin junta ixtalakßayai ju Dios ju lapanacni.

Pus ju anch lacatßun ju Dios junilh ju Abram:
—Pus ju ani lacatßun minßapapanatni ju acßalakxtakniyaß.
Pus ju anch navilh ju Abram lakatam ixpulakßayacan ju

Dios. Chai tailhißanchokolhch ju ixßalhtanti tus acsni chaßalhch
vanin ju xalacatßun Betel. Chai ju anch navichokopa alakatam
ixpulakßayacan ju Dios. Pus ju astanch tailhißanchokopa ju
ixßalhtanti ju Abram tus ni chaßalhch ju xalacatßun juncan El
Neguev.

Para ju acsni cßata ju anch lana kßox ixßalin ju chavan. Pus
ixlhiyuchach lhißalhch ju xalakßachakßan Egipto. Para acsni
alinchokolhch ju vaiti anchokolhch tolhnaß ju xalacatßun El
Neguev.ABRAM CHAI LOT

8. Ju Abram chai ju

Lot tatalakpitsi
(maxtucanta ju lacaGénesis 13)

Pus ju Abram chai ju Lot lana kßox makßalilapanacni
ixtajunita. Pus ixtßuyunßan ixtapacxanta ju tumin ju si plata
chai ju oro. Chai vachuß lana kßox lhu lacßatapacxat ju
ixtalacpacxanta.

Pus ju Abram chai ju Lot tachinchokocha ju Betel. Chai ju
anch ju Abram ixyajuta lakatam ixpulakßayacan ju Dios. Para
ju ixlaclapanacnißan ju Abram chai ju Lot tatsuculh laclasanin.
Pus yuch talhilasa ni va jantuch alhekßai junta
ixtalacpakßexvai ju ixlacßatapacxatßan ju ixlacßucxtinßan.

Pus ju acsnich ju Abram junilh ju ixpuxlimti:
—Pus jantu kßox ni va calaclasatsucu ni va lhißalakßavin

juntau. Chai ju ani lacatßun junta vilau lana kßox alhekßai. Pus
ca palaich kßox cava ni catalakpitsiuch. Chai lai caßau tsucunin
ju lhilacatamin ju pumatamin. Chai laich asacxtßu tas
lhißanchach ju palaich kßox alhiulatßi ju lacatßun.

Pus ju Lot laktsßilh ju kßai acpujun ixma vanin ju
laxakßaixcan Jordán. Chai ju anch lacatßun na kßox ixjunita ju
pucuxtu. Chai na lhu ixßalin ju xcan. Pus ixlhiyuchach
pusacxtulhch ixtolaca ju anch lacatßun. Chai yaulich ju
ixlonachakaß vanin ju xalakßachakßan Sodoma.

Para ju xalapanacni Sodoma lana kßox kßai ixtajunita. Pus
lana jantu ixtapastßacßa ju Dios. Pus ju Abram vachuß
tolhkßalhicha ju laxalacatßun Canaán. Para jantu vanin ixtßavi
ju Lot.

Ju Dios kßelhtasunikßojui chux

ju Canaan ju Abram

Pus acsni tatalakpitsilhch ju Abram chai ju Lot, ju Dios
xekßela ju Abram chai junilh:

—Pus alacßavanch ju lamintalakßachokßo. Pus chux ju ani
lacatßun minßapapanatni ju acßaxtaknikßoyaß. Pus ju uxintßi
lana kßox lhu catajunaß ju minlacßapapanatni. Chai ju yußunch
jantu xamatiß ju lai catißalacputßekßelh ju ixtalhavantißan. Chai
jantu atßalhan ixlacaputocßaca ju ani lacatßun. Chai ju yuchi
sich minßanuß cajunkßoyaß.

Chai ju astanch alhch ju Abram ju xalakßachakßan Hebrón.
Pus ju anch navichokocha lakatam ixpulakßayacan ju Dios.

AMAK’ELHTAXTUNTI

9. Ju Abram makßelhtaxtulh ju Lot
(maxtucanta ju lacaGénesis 14)

Ju ucxtinin talactßalhißankßo ju ixlapanacni ju Lot

Pus ju lakatam avilhchan ju ixpumatßutußan ucxtinin
tatßatakßaixtoklh ju xaßucxtinin Sodoma chai Gomorra. Pus ju
yußunch tatßalasa ju Quedorlaomer. Chai ju yuchi xaßucxtin
ixjunita ju xalakßachakßan Elam. Para ju yuchi vachuß
ixtatßaminta apumatßutu ucxtinin.

Pus ju Quedorlaomer chai ju ixtatßamintach talhajalh ju
lasat. Pus lana talaclhißanikßo chux ju ixlacßatapacxatßan ju
xalapanacni Sodoma chai ju Gomorra. Chai
alactßalhißanikßocalh chux ju ixlactaxtoknißan. Chai vachuch
alactßalhißancalh ju Lot ixpuxlimti ju Abram, ni Sodomach ju
ixvilhcha. Pus alactßalhißankßocalh vachuß ju ixlapanacni chai
chux ju ixlacßatapacxat.

Ju Abram makßelhtaxtulh ju Lot

Para putaxtulh pumatam lapanac. Chai ju yuchi alhch
juniniß ju Abram chux ju tuchi ixtapasatach.

Pus ju acsnich ju Abram amakßaixtojkßolhch chux ju
ixlapanacni. Chai ju yußunch taßalhch akchßakßokßaxmanin ju
Quedorlaomer chai ju ixtßaßalhtaninch. Pus acsni
talalhitajuchalhch talasalhch. Para taßalhajanalh ju
ixlapanacni ju Abram.

Pus ju Abram amakßelhtaxtokßo ju lapanacni chai chux ju
lacßatapacxat ju ixtalhißanta. Chai vachuß
alactßamakßelhtaxtokßo ju Lot chux ju ixlapanacni chai chux ju
ixlacßatapacxat. Pus vachuß na lhu ju lai xatßatamacajun ju
ixlactaxtoknißan ju Quedorlaomer chai ju ixtatßaminta. Chai
lanach taßanchokolh ju laßixchakaßan.

Ju Abram chai ju melquisedec talaclapakxtßokßa

Chai ju acsni cßata ixtßajun pumatam lapanac ju ixjuncan
Melquisedec. Chai ju yuchi tapakaßut va nomputun, ucxtin ju
navi ju soknicßa. Pus ju yuchi ixlhinajun ju xalakßachakßan
Salem. Chai ju chunch nomputun ni matiß lasat. Para ju yuchi
pali ixjunita ju ixchßalhcatnani ju Dios.

Pus ju Abram quitaspßitlh ju lacalasat. Chai ju Melquisedec
taxtulh ixpakxtoktajica ju lacati. Para ju yuchi ixlhißanitach ju
xkapavat chai ju xaxcanch uvas, chai junilhch:

—Pus ju Dios ju xanavi ju lacatßun chai ju tßiyan lana kßox
caßaklhtaijuyan. Pus ju quitßin icxtaknich lakßailaktsßiuch ni
yuchi ju xaßaklhtaijuyan ixßalactßalalhajaca ju
minßalactßalaxcai.

Pus ju Abram xtaknilh ju ixßalakacavin ju xatamin cientos
ju lactaxtokni ju ixtaißinita ju Quedorlaomer. Chai tßaxtaknikßo
chux ju ixßalactaißinita ju ixtatßaßanta ju Quedorlaomer.

Ju Abram jantu maklhtaiputulh ju

ixlactaxtokni ju xaßucxtin Sodoma

Pus ju xaßucxtin Sodoma lanach kßox ixkßachanta ni
ixmakßelhtaxtucantach ju laßixmacni ju ixtßalaxcai. Chai ju
yuchi junilh ju Abram:

—Pus va yuchi ju aqßuinmapßuspßitninch ju quinlapanacni.
Pus ju quinlactaxtoknich quijnan chach tamoconikßojun. Pus
chach tßatamoconekßojun ju xaßalactßaißinich ju Quedorlaomer
chai chux ju ixtatßaminta.

Para ju Abram chini lhimapuspßitnilh:
—Pus jantu tußuß actitßatamacaulh ju minlactaxtoknißan.

Pus jantu iclacasqßuin ni anaßuntßit ju astan ni uxitnan ju
makßaliß xacpujun. Pus va yuchi ju aclamaklhtayauch ju
ixvaitichßan ju xataßui ju quinlapanacni. Chai laich axtßaknin
lacatsßunin lhakßailaktsßinti ju tsßalanch amorreonin. Pus
yußunchach ju xaquintatßaquilai ju lacalasat.AK’ELHTASUNTI

10. Ju Dios kßelhtasunilh

pumatam istsßalh ju Abram
(maxtucanta ju lacaGénesis 15)

Pus ju lakatam avilhchan ju Dios junilh ju Abram:
—Pus ju quitßin acnaviyaß lakatam kßai lhamakßan ju

minlacata.
Chai ju Abram lhekßelhtailich:
—Pus jantu iclacaßi ni lai tußuß aquinlhitapalhnilh. Chai

matiß ju quintsßalh ju quitßin. Chai acsni tavanan acniyaß va

pumatam quinlapanac ju catamoconikßoyaß chux ju
quinßalinta.

Para ju Dios lhekßelhtailh:
—Pus jantu chunch catilhißucxßalh. Pus ju uxintßi caßalinaß

pumatam ju mintsßalhch cajunaß. Chai lana kßox lhu catajunaß
ju minlacßapapanatni. Pus chunch ixtalhavatßan catajunaß tach
ju ixtalhavat ju stßacu ju alin ju lactßiyan.

Pus ju Abram lacaßi ju tuchi xajuni ju Dios. Chai ju Dios
lana kßox lhekßachalh. Chai ni ixquiclacaßinich ju Abram, pus
ju yuchi lhilhcalhch ni na kßox lapanac ixjunita. Chai junilh
vachuß ju Abram:

—Para tßun atßicßaptßi ni quitßin ju icDios chai ni quitßin ju
xacmaxtuyan ju xalakßachakßan Ur. Pus iclhimin ju ani
lacatßun ni yuchi ju acmakßaxtakniyanch.

Ju Dios junilh ju Abram ni alacatam lakßachakßan

cataßanaß tolhnin ju ixßapapanatni

Pus ju acsnich ju Abram sacmilhch ju Dios:
—Pus tas acpucßatsayach ni vasalh qßuinmakßaxtßaknitßa ju

ani lacatßun.

Chai ju Dios junilh ni calaclhimilh ju atapacxat. Chai ni
calakmaknilhch calhijunilhch. Pus ju Abram navi ju tuchi
xalhijuni ju Dios.

Chai ju acsnich talacasunilhch ju Dios ju Abram tachi tam
aklakßavanti. Chai junilh ni cachinaß avilhchan ni cataßanaß
tolhnin ju alacatam lakßachakßan ju ixßapapanatni. Para ju
anch ma catatsucuyanta tach ju va tachßininch tajunita. Chai
junilh ni lakatßatßi cientos cßata ju
caßalacmamakßalhkßajnicananta ju anch.

Para ju yuchi ma caßalacmamakßalhkßajniyaß vachuß ju
xalapanacni ju anch lakßachakßan. Chai ju ixßapapanatni ju
Abram lana kßox makßalinin tajunita acsni tavanan
catataxtuyaß ju anch lakßachakßan. Pus chux ju ani taxtokni ma
acsni ju caßuctaxtuyaß ni nitach ju Abram.

Chai vachuß junilh ni caßalacmaxtokßoyaß ju ixlacsuniya
papantißan ju pßulhnanch tachaßalh ju anch lakßachakßan. Pus
ma ixchuxßan caßalaclhißankßoyaß ju Canaán. Chai ju acsnich
caßalacmamakßalhkßajniyach ju amorreonin ju tavilanalh
Canaán. Pus caßalacmakßaxtakniyach ju yuchi lacatßun ju
ixßapapanatni ju Abram.ISMAEL

11. Tsucui ju Ismael

istsßalh ju Abram
(maxtucanta ju lacaGénesis 16)

Pus ju Sarai, ixßamachakaß ju Abram, matiß ixjunita ju
ixßaskßatßan. Pus yuchi lhijunilh ju Abram ni catßatamalhch ju
ixsquitiß juncan Agar. Chai ju chunch laich caßalilh ju istsßalh.
Pus ju Abram chunchach ju xanavi. Chai ju Agar akßainalhch.

Pus ju acsnich ju Agar jantuch kßox ixlaktsßin ju Sarai. Para
ju Sarai lanach kßox lhimakchapulh ju laßixlhichßalhcat. Pus
chunchach ju pußatsßalalhch ju Agar.

Para ju Dios malakachachilh pumatam ixßanquilh ju laich
caßaklhtaiju ju Agar. Pus ju anquilh anch tßalalhitaju vanin
junta ixvi lakatam pos. Chai ju anquilh junilh ju Agar ni
caßanchokolh junta ixvilhcha ju Sarai. Pus ju anquilh vachuß
junilh ni camaklokßonaß pumatam tsßalh. Chai ju yuchi tsßalh
calhimapakaßuyaß Ismael.

Pus ju Agar taspßitchokolh. Para jantuch makßan va
maklakßaulich ju Ismael. Pus ju acsnich ju Abram
ixpacxantach ju ochenta y seis cßata ixtßakßayanti.T’ATAK’OXICAN JU ABRAM

12. Ju Dios tßatakßoxi ju Abram
(maxtucanta ju lacaGénesis 17:1–18:15)

Ju Dios juni ju Abram ni caßalacchßucßunilh

lactsßunin ju ixßaxtßakßaßan ju jokßatni

Pus ju Dios xekßelachokolh ju Abram acsni ixpacxantach ju
noventa y nueve cßata ixtßakßayanti. Chai junilh:

—Pus vatach aqßuinqßuiclacßaßitßich ju uxintßi. Chai jantuch
tavanan anavitßi tußuß ju na amacxcai. Pus ju uxintßi alin ju
tuchi aclhitßatakßoxiyan. Pus yuchi ju ani ju tuchi acnaviniyan
ju quitßin. Pus lana kßox lhu acxtakniyan ju minlacßapapanatni.

’Para vachuß acmapaxaniyan ju mintapakaßut Abram. Chai
ni va nomputun xapai ju na lakßayacanta. Pus Abraham
aclhimapakaßuyan. Chai ju yuchi nomputun ixpaißan ju na
lacalhu lakßachakßanixni.

’Pus quitßin ju acßalacßaklhtaijukßoyaß ixchuxßan ju
minlacßapapanatni. Chai quitßin ju acßalacmakßaxtakniyaß ju
Canaán. Chai ju anch ixßanuchßan cajunkßalhiyaß.

’Para ju uxintßi vachuß alactßamuctßaxtßuyaß ju
minßapapanatni ju tuchi qßuinlhitßatßakßoxitßa. Pus
alacchßucßuniyaß lactsßunin ju ixßaxtßakßaßan chux ju jokßatni ju
tatßajun ju laminchakaß. Chai vachuß chunch anaviyaß ju va
atßamaßutßa chai chux ju tapacxantach tam semana
ixputsucußan.

’Pus vachuß acmapaxaniyaß ju ixtapakaßut ju Sarai
minßamachakaß. Pus ju yuchi tapakaßut va nomputun
amamaxaninti. Pus ju yuchi Sara aclhimapakaßuyaß. Pus ju
chunch nomputun ni xakßai. Chai acnaviniyaß vachuß ju na
kßox ixlacata ju yuchi. Pus ju yuchi camaklokßonaß pumatam
mintsßalh. Chai ju yuchi xanati cajunaß ju na lhu lapanacni
chai ju na lhu ucxtinin.

Ju Abraham jantu lacaßini

ju ixßakßelhtasunti ju Dios

Pus acsni xakßesmatßa ju chunch chivinti ju Abraham va
lhitsßißilh. Chai pastaclich ni na lhixcaich ni lai caßalilh istsßalh
ju pacxantach tam cientos cßata tam lapanac. Chai ju tam
chakoßulh ju pacxantach noventa cßata jantuch lai alin ju
ixßaskßatßa. Chai junilhch ju Dios:

—Pus alhilaksitßich ju quintsßalh Ismael ni yuchach ju
apßunavitßi ju minßakßelhtasunti.

Para ju Dios lhekßelhtailh:
—Pus jantu chunch catilhißucxßalh. Chai ju Ismael quitßin ju

aclhistßacßaß. Chai vachuß acnaviyaß ni na lhu ixßapapanatni
caßalilh.

’Pus ixtavasalanti ju iclajunau ni caßalinaß pumatam
mintsßalhßan ju uxintßi chai Sara. Pus ju yuchi alakatam cßata
ju catsucuyaß. Chai alhimapßakßaßuyaßitßit Isaac. Para ju yuchi
chai ju ixßapapanatni vana va chun acßalaclhitßatakßoxiyaß
tachi ju iclhitßatakßoxitan.

Pus acsni junkßolhch ju Dios ju ani chivinti lanach alh.

Ju Abraham alacchßucßuni ju

ixßaxtßakßaßan ju jokßatni

Pus ju Abraham quiclacaßi ju tuchi xajuni ju Dios. Chai
alacchßucßunilh ju ixßaxtßakßaßan chux ju jokßatni ju
ixtavilanalh ju laßixchakaß. Pus vachuß chunch navi ju Ismael
chai chux ju ixlapanacnich ju ixtatsucutach ju laßixchakaß.
Chai vachuch chunch navicalh ju ixßakstu.

Ju Dios kßelhtasuni pumatam istsßalh ju Sara

Chai ni jantuch makßan va ju Dios talacasunichokopa ju
Abraham. Pus ju Abraham ixlacxtuvi laxamalhtich ju
ixlonachakaß. Chai ju acsnich alaktsßilhch pumatßutu lapanacni
ju ixtayanalh vanin ju anch. Pus ju yuchi alhch
alacpakxtoktainaß, chai alaclhijunilhch ju vaiti.

Pus ju yußunch taßakßelhtayanalhch ni catavenaß. Chai ju
Abraham junilhch ju Sara ni canavi ju xkapavat. Chai ju
pumatam ixlapanac junilh ni calakßoxi ju tußuß lhivai.

Pus acsni ixtatßajunch vainin talhasacminilhch ju Sara.
Chai ju yuchi alaclhekßelhtailh ni ixtanun pulacni ju

laßixchakaß. Pus ju pumatam ixlhiyußunch ju
ixtaßalakxcavatayananta yuchi ju Dios. Pus ju yuchi tach
lapanac ixminta. Chai ju yuchi junilh ni cataspßitchokoyanta
ju ixlhitam cßata. Chai ju acsnich ju Sara caßalinach pumatam
istsßalh.

Pus ju Sara kßesmatlh ju tuchi ixnajunta ju yuchi chai
lhitsßißilh. Pus ju yuchi pastaclich ni na tßacuch ixjunita chai
na lhixcaich ni lai caßalilh ju ixßaskßatßa.

Pus ju Dios junilh ju Abraham ni jantu va calhitsßißilh ju
Sara. Chai ju Dios matiß tußuß ju jantu lai canavi nin tußuß ju
lhixcai calhiula. Pus junchokolh ni cataspßitchokoyanta ju
ixlhitam cßata. Chai ju acsnich alinch ju istsßalh ju Sara.

Pus ju Sara lanach kßox ixtalhananta. Pus yuch lhijunilh ni
jantu va ixlhitsßißinta. Para ju Dios lhimapuspßitnilh:

—Vasalh va lhitsßißi ju xacnajun.

PUXAVAMACAN JU SODOMA

13. Ju Dios puxavama

ju lakßachakßan Sodoma

chai Gomorra
(maxtucanta ju lacaGénesis 18:16–19:38)

Ju Abraham alactßaßalhtanalh ju ixtaquimacuvilata

Pus ju lapanacni ju ixtalakxcavatajita ju Abraham tataxtulh
ju laßixlonachakaß. Chai ju yußunch tachßapalh ju xati ju
xalakßachakßan Sodoma. Chai ju Abraham makat ju
alajquimacaulh ju lacati.

Pus ju pumatam ixlhiyußunch yuchi ju Dios ju tach lapanac
ixminta chai ju yuchi pastaclich:

—Pus jantu va actimatankßanunilh ju Abraham ju tuchi
icnaviputun. Pus ju yuchi ixpaißan catajunaß chux ju
quinlapanacni. Pus ju yuchi icsacstuta chai iclhistacta ni yuchi
ju caßamalaniyaß ju ixlapanacni tach ju aquintapulakßayayaß.
Chai caßamasuniyaß ixnavica ju kßox chai ju soknicßa.

Pus ju Dios junilh ju Abraham ni caßamalajcßacxakßoyaß ju
xalapanacni Sodoma chai ju Gomorra. Para pßulhnan
caßalaktsßinaß ni vasalh na kßai tajunita ju anch tavilanalh
lapanacni tach ju ixkßesmattach.

Ju Abraham tapaininij ju Dios

ixlacata ju amachakßan Sodoma

Pus ju ixpumatßuichßan lapanacni taßalhch ju Sodoma. Para
ju yußunch anquilhnin ixtajunita. Pus ju acsnich ju Dios chai
ju Abraham va ixtßiyunchßan tatamacaulh. Chai ju Abraham
sacmilhch ju Dios:

—Pus ni catatsuculh ju tßupßuxancau lackßoxin lapanacni ju
Sodoma, ja alactßilhiyaß ju lakßachakßan. Para ca jantu kßox ni
va acßalactßamakni ju lackßoxin lapanacni ju alactußunin. Pus
ju uxintßi tach tam ucxtinßat ju navi ju soknicßa ju
ixlhilacaputsßun ju lacamunutpaß. Pus ju quitßin ijcßatsai ni va
yuchi ju anaviyaß ju soknicßa.

Chai ju Dios junilh ni jantu catilactßilhilh ju Sodoma ni
capacxalh ju tßupßuxancau lackßoxin lapanacni. Pus ju
Abraham palaich lhilaksi ju Dios chai sacmichokopa:

—Pus ni caßalilh ju tßupßuxamquis lackßoxin lapanacni ju
Sodoma, ja alactßilhiyaß.

Chai ju Dios lhekßelhtailh ni jantu. Chai ju Abraham
tailhißalh ixsacmica ju Dios:

—Pus ni caßalilh ju tßupßuxam u pumapßuxancau u
pumapßuxam u pumacau lackßoxin lapanacni, ja alactßilhiyaß ju
Sodoma.

Chai ju Dios lhekßelhtailh ni jantu catilactßilhilh ju Sodoma
ni chunch lackßoxin lapanacni ju cataßalilh. Pus acsni
nonkßolhch ju chunch chivinti ju Dios anchokolhch. Chai ju
Abraham alhch ju laßixchakaß.

Ju Dios makßelhtaxtulh ju Lot

Pus ju ixpumatßuißan anquilhnin tokßoxatach tachaßalh ju
Sodoma. Pus ju Lot anch talhitaju junta ixlacxtuvi ju
laxamalhtich ju ixpulakßachakßaxnucan ju lakßachakßan. Pus
acsni alaktsßistuclh ju Lot lana alh alaclakßapakxtoktainaß.

Chai alackßailhißalh ni cataßalh lakacujnin ju acs tsßis ju
laßixchakaß. Pus ju yußunch taßakßelhtayanalh chai tatßaßalh.

Pus acsni talacvenkßolhch ju tokßoxai talactavilhch. Para ju
xalapanacni Sodoma lanach sokßo taxcßavitßulakßo ju ixchakaß
ju Lot. Pus ju acsnich tajunilhch ju Lot ni caßalacmaxtulhch ju
lapanacni. Chai ju yußunch laich catalactßatamayaß.

Pus ju Lot na tißalacjunilh ni jantu catanavi ju chunch
alactußunti. Chai alacjunilh ni alaich yußunch ju chunch
catanavi ju pumatßui ixßatsißin ixpacxanta. Para ju yußunch
atsißin jantucaß ixtamispai jokßat.

Para ju xalapanacni Sodoma lana jantu
xatakßesmatniputun. Pus alaich va talhitßalatalhkßamnilh. Chai
lanach ixtalakpßakxßulaniputun ju ixmalhtich.

Para ju anquilhnin lana sokßo tamanu ju Lot chai
tamalacchaulich. Chai acsni tamalacchaulich ju malhtich,
alacmalakßachßixlacalhch ju lapanacni. Pus ju chunch jantuch
tavanan lai talhitaju ju xamalhtich ju chakaß.

Pus ju acsnich ju anquilhnin tajunilhch ju Lot ni
caßatßataxtulhch ju ixlapanacni. Chai catamocomalhch ju
Sodoma ni va calactßilhikßocanach ju anch.

Pus ju acsnich tsßis ju Lot alacjunilh ju ixßaputßinch
catajunaß ni catataxtulh. Para ju yußunch jantu talacaßi ni lai
calactßilhilh ju Dios ju Sodoma. Pus tajunilh ni jantu
catitatßaßalh.

Pus acsni tsuculhch tuncunuß ju anquilhnin tajunilh ju Lot
ni vatsßalhtich caßalactßataxtulh ju ixtßacu chai ju ixßatsißin ju
Sodoma. Para ju yußunch lana kßox lacsni ixtatßajun
lacßalakßoxinin.

Pus ju acsnich ju anquilhnin talactßamakchßapaxtulhch ju
ixßamachakaß chai ju pumatßui ixßatsißin ju Lot ju
xalakßachakßan Sodoma. Chai ju acsnich tajunilhch ni pßas
caßalh ju vanin ta lacvi ju talhpa.

Chai tajunilh ni jantu catalakßaspßitlh ni va calactßilhikßoyaß
ju Dios chux ju kßai acpujun. Chai caßalactßilhikßoyach ju
lakßachakßanixnich ju vaninch lactßalanavita.

Ju Dios lactßilhilh ju Sodoma chai ju Gomorra

Pus ju Lot lana kßox ixtalhanan. Chai alactapaininilh ni
catamoconilh ni caßalhch anch junta ixma lacatßicstßi
lakßachakßan juncan Zoar. Chai ju anch lakßachakßan vanin

junta ixma ju kßai acpujun. Pus ju anquilhnin tajunilh ni laich
caßalh ju anch. Para tajunilh ni pßas caßalh.

Pus taßalhtanaßalhch ju xalakßachakßan Zoar. Para ju
ixßamachakaß ju Lot talakßaspßitlh ju laßixlhipulacan. Pus ju
acsnich lanach va tapala matsat tachi ju chiux.

Pus ixtßajunch tuncunuß acsni alactßachaßalh ju ixßatsißin ju
Lot ju Zoar. Chai ju acsnich ju Dios tßamacamilhch ju azufre ju
jipi. Pus puxavamakßolhch ju Sodoma, Gomorra chai ju
lakßachakßanixnich ixma ju kßai acpujun.

Pus va yuchi ju putaxtulhch ixpuxavamaca ju Zoar. Pus
lana tanikßo chux ju xalapanacni ju anch lakßachakßan. Chai
lana lactsßankßakßo chux ju lacßachßananti ju ixßalin.

Para ju Dios ixmakßelhtaxtutach ju Lot ni va ixpuxlimtich
ixjunita ju Abraham. Pus ju Dios lana kßox ixmapaini ju
Abraham.

Pus ju alakatam vatsßisin ju Abraham taxtulh ju laßixchakaß.
Chai lacaßalh junta ixma ju kßai acpujun chai laktsßilh ni na
ixßakjinicaß ju anch.

Pus acsni astanch va, ju Lot alhch tsucunuß junta
quiclhucucu talhpa. Chai ju ixßatsißin na ixtalactalhanantach ni
jantuch catißalacßicalh. Chai ju chunch catsßankßayach ju
ixßaskßatßan ju ixpaißan. Pus ju acsnich tamaktßakßapßalhch ju
ixpaißan ju lakatam avilhchan. Chai ixtßiyunchßan ju tatßatama.

Pus chunchach ju tapußakßainalh. Pus ju xakßai alilh
pumatam istsßalh ju lhimapakaßu Moab. Chai ju yuchi
ixpaichßan tava ju moabitanin. Chai ju xalacatßicstßi alilh
pumatam istsßalh ju lhimapakaßu Ben-ammi. Pus ju yuchi
ixpaichßan tava ju amonitanin.ISAAC

14. Tsucui ju Isaac

istsßalh ju Abraham
(maxtucanta ju lacaGénesis 21)

Pus ju Dios muctaxtu ju tuchi ixkßelhtasunita ju Sara. Pus
ju yuchi akßainalh chai maklakßaulh pumatam tsßalh. Chai ju
yuchi tsßalh talhimapakaßu Isaac.

Chai ni ixpacxantach ju lakatsajin avilhchan ju ixputsucu,
ju Abraham navi tach ju ixjunitach ju Dios. Pus chßucßunilh
lacatßicstßi ju ixßaxtßakßa ju Isaac.

Pus ju acsnich avilhchan ju Abraham ixpacxantach ju tam
cientos cßata ixtßakßayanti. Para ju yuchi chai ju Sara lanach
kßox ixtakßachanta ni ixßalinch pumatam istsßalhßan.

Chai acsni macaulich ju istsßiqßuit ju Isaac, ju Abraham
navi lakatam kßai cßatan. Chai acsni ixtßonicaß ju cßatan ju Sara
laktsßilh ni va ixtßajun mamaxaniniß ju Ismael ju askßatßa Isaac.

Pus ju Sara lana kßox lhitalhkßamalh. Chai junilh ju
Abraham ni caxcotsßalalhch ju Ismael. Chai
catßamalakachalhch ju ixnati juncan Agar. Pus ju yuchi
chakoßulh va isquitiß ixjunita ju Sara ju va ixtamajuta. Chai
jantu ixlacasqßuin ni catßalalhvaklh ju Ismael ju ixherencia ju
istsßalh.

Pus ju Abraham lana jantu kßox ixcßatsan. Pus na ixmapaini
vachuß ju Ismael. Para ju Dios junilh ni kßoxich cava ni
caßalacmaxtulhch ju laßixchakaß. Chai junilh ni na lhu
cataßalinaß ixßapapanatnißan ju Ismael chai ju Isaac.

Pus ju acsnich ju Abraham malakachalhch ju Agar chai ju
Ismael. Para ju Dios lana kßox alaclhistaclh.LAKTS’INTANUCAN JU ABRAHAM

15. Ju Dios laktsßintanui ju

lxßalacaßinti ju Abraham
(maxtucanta ju lacaGénesis 22)

Ju Dios juni ni camakni ju istsßalh ju Abraham

Pus ju Isaac kßayatsßalhch va. Chai ju acsnich avilhchan ju
Dios laktsßintanulhch ju Abraham ni vasalh ixquiclacaßi ju
tuchi ixjuni chai ni catasulhch ni vasalh ixlhichux ixßalhunut
ju ixquiclacaßiputun.

Pus junilh ni calhißalhch ju Isaac ju lactalhpa juncan
Moríah. Pus anchach ju camaknicha ju askßatßatsßalh. Chai
calhijunilhch tach ju talaich ju lapanacni ju taxtakni
lhakßailaktsßinti ju Dios.

Pus ju Abraham lana kßox ixquiclacaßiputun ju Dios. Pus
lakatßutu avilhchan ju taßalhtanalh ju tapuchaßalh ju Moríah.
Pus acsni vaninch ixtachaßamputun ju anuß lacatßun ju Isaac
junilh ju Abraham:

—Pus tach ni lhiminkßotauch ju tuchi tasqßuini ixlacata ju
lhakßailaktsßinti. Para ju calhnilu jantu tßalhimintau. Chai ju
Abraham lhimapuspßitnilh ni Dios ju caßaxtakniyaß.

Ju Dios axtaknilh Iakatam calhnilu

Pus acsni tachaßalh ju anuß lactalhpa, ju Abraham navi
lakatam ixpulakßayacan ju Dios. Chai ju yuchi si chiux ju
lhinavi. Chai makßaixtoklich ju qßuiu ju capumalhculayach.
Pus ju astanch makchßilh ju Isaac. Chai mamalhch ju
laßixßucxni ju qßuiu. Chai saclich ju cuchilu ju capumakniyach.

Pus ju acsnich ju Dios xekßelalhch. Chai junilh:
—Abraham.
Chai ju Abraham lhekßelhtailich:
—Pus ani icya.
Chai ju Dios junilhch:

—Pus jantu amaknitßi ju mintsßalh. Pus ju uxintßi
qßuinmalacßasuninch ni vasalhch qßuinqßuiclacßaßipßutßun. Pus
vasalhch xaqßuinmakßaxtßaknipßutßun ju lakatami mintsßalh.

Pus ju Abraham talakstßalhch ju talaclhman. Chai
laktsßilhch ni ixpalhui lakatam calhnilu ju lacaßalhtucunan.
Pus pßuxlich ju yuchi chai maknilhch tach ju
ixlhakßailaktsßintich ju Dios.

Pus ju acsnich ju Dios xekßelachokopa chai junilh:
—Pus ju uxintßi vasalhch ixmaknipßutßun ju mintsßalh ju va

quinquiclacaßicach. Pus ju chavai vachuß acnaviyan ni na
lhekßach atsßucßuyaß. Pus lana kßox lhu cataßalinaß ju
minlacßapapanatni. Pus chunch ixtalhavat catajunaß tach ju
ixtalhavat ju stßacu ju alin ju lactßiyan. Chai chunch tach ju
cucu ju alin ju laßixquilhtuß ju alama.

’Pus ju yußunch vatach cataßalaclhajayach ju
ixßalactßalaxcaißan. Chai ixlhilacaputsßun ju lacamunutpaß ju
acßalacßaklhtaijuyaß va ixlacata ju minlacßapapanatni ni
uxintßich ju xaqßuinqßuiclacßaßi. Pus chux ju ani taxtokni
caßuctaxtuyaß va ixlacata ni qßuinqßuiclacßaßitßi.

Pus ju astanch ju Abraham alhch tolhnaß ju Beerseba.ISAAC CHAI REBECA

16. Nilh ju Sara ixßamachakaß

ju Abraham. Ju Isaac

tßatamakßaxtßokßa ju Rebeca
(maxtucanta ju lacaGénesis 23–24)

Nilh ju Sara

Pus acsni makßanch va, ju Abraham chai ju ixlapanacni
taßalh tolhnin ju xalacatßun Hebrón. Chai anchach ju nicha ju
Sara. Pus ju acsnich ixpacxantach ju tam cientos
alakapßuxamtujun cßata acsni nilh. Pus ju Abraham lana kßox
ixßamakßanininta ju laßixßalhunut.

Pus ju acsnich ixmaktasqßuinich lakatam lacatßun junta
camacnulhch ju Sara. Chai alhch alaktsßiniß ju heteonin ju
ixtavilanalh ju anch lakßachakßan. Pus ju yuchi tamonilhch
lakatam quiclhucucu talhpa ju lapanac juncan Efrón. Chai ju

anch ixtapalhni ju lakatßatßi cientos ju xatumin ju si plata. Pus
ju anch quiclhucucu talhpa ixlhimapakaßucan Macpela.

Ju Abraham malakacha ju ixlapanac

ju lakßachakßan Haran

Pus acsni nilhch ju Sara, ju Abraham
ixmamakßaxtokputunch ju Isaac. Para jantu ixlacasqßuin ni
catßatamakßaxtoklh ju pumatam cananea. Pus malakachalhch
ju ixlapanac ju palaich ixlhilaksi ju laßixchakaßan ju
ixlhißalakßavin. Chai ju yußunch ixtavilanancha ju
xalakßachakßan Harán. Chai anchach ju capuxconicha ju
ixßamachakaß cunaß ju istsßalh. Pus acsni tucaß ixmalakachai ju
ixlapanac makßelhtasuni ni capuxconiyaß ixßamachakaß ju
Isaac. Chai calhiminiyaß. Para jantu catilacasqßuinilh ni caßalh
ju Isaac tßatolhnaß laßixchakaß ju ixßasqßuininti.

Ju ixlapanac ju Abraham alh ju Haran

Pus ju ixlapanac lakacau camello ju lacmacßucßa ju
laclhakßailaktsßinti. Chai alhch ju Harán junta ixvilhcha ju
Nacor. Chai ju yuchi ixlakßau ixjunita ju Abraham.

Pus tokßoxatach chaßalh junta ixvi lakatam pos laßixquilhtuß
ju lakßachakßan. Chai ju camellojni lanach kßox
ixtalajquicxixta. Pus alacmaßaktsokßotalhch ixkßotca ju xcan.
Pus ju acsnich hora ju xaßatsißin Harán ixtatßajunch chaßanin ju
lacapos ixßica ju xcan. Pus ju lapanac tßachivinilh ju Dios, chai
junilh:

—Pus uxintßi ju Diosßat ju lakßayayan ju quinßucxtin
Abraham. Pus aqßuinßaklhtßaißutßi ni kßox calhixajcha ju tuchi
acnaviyaß chai ni yuchi ju xaquinlhijuni ju quinßucxtin
Abraham.

’Pus vanin icya junta vi ju pos. Chai ju atsißin taminch inin
ju xcan. Pus lamapainin icsqßuiniyan ni uxintßi ju asacstßu ju
atsiß ju ixßamachakaß cajunaß ju Isaac. Chai ju yuchi
acsqßuiniyaß lacatsßunin ju xcan ju va ackßotßaß. Pus ju acsnich
laich aquinjunaß ni vachuß caßalacmakßotßuyaß ju xcan ju
quinlajcamellojni. Pus ju chunch acpucßatsayach ni
ixtavasalantich tßaßun aklhtaijunuß ju quinßucxtin.

Ju Rebeca alactßamakßotßu ju xcan ju

lacßatapacxat ju ixlapanac ju Abraham

Pus ixtßajuncaß tßachiviniß ju Dios ascni laktsßilh pumatam
atsiß ju lana kßox cßus ixjunita. Chai ju yuchi va ixmintach iniß
ju xcan.

Pus ju atsiß laktsamalhch ju xcan ju ixßakxau. Chai ju
ixlapanac ju Abraham tailajkßalhch vanin junta ixya ju atsiß.
Chai junilh ni caxtaknilh lacatsßunin xcan ju cakßotßaß. Pus ju
yuchi xtaknilh ju xcan ju xasqßuini. Pus vachuß junilh ni
caßalacmakßotßuyach vachuß ju camellojni.

Pus alacmakßotßokßo ju xcan ju camellojni ju atsiß. Chai ju
lapanac lacmajcutulh ju aliß ju lhakßailaktsßinti ju ixlhißanta ju
na lajcßus chai xtaknilh ju atsiß. Chai sacmilhch tis chavaich ju
ixpai ju atsiß. Chai sacmi ni lai calakacujtilalh ju acsni atatsßis
ju laßixchakaß. Pus ju atsiß junilh ni ixtsiß ixjunita ju Betuel
ixtsßalh ju Nacor. Chai junilh ni alin ju ixvaitißan ju camellojni
ju laßixchakaß. Chai vachuß alin junta lai calakacujtilalh ju
yuchi.

Pus ju acsnich ju lapanac mamactanulhch lakatßui
mactanut ju atsiß. Chai xtaknilhch lakßailaktsßiuch ju Dios ni
yuchach ju ixßaklhtaijuta chai ni ixlhichaßantach ju laßixchakaß
ju ixßalakßavin ju Abraham. Pus chunchach ju laich
ixpußaklhtaijuta ju ixßucxtin.

Pus ju atsiß Rebeca atsßalaßalhch ju laßixchakaß. Chai
alacjunkßolhch ju ixßalakßavin ju tuchi ixtapasata. Pus ju
ixlakßau juncan Labán lana alh sokßo pakxtoktainaß ju
ixlapanac ju Abraham. Pus lana lhißalh ju laßixchakaß chai
anchach ju lacchßiyaulh ju ixlajcamellojni.

Ju ixlapanac ju Abraham

alactßatakßoxich ju ixlacpai ju Rebeca

Chai ju astanch inilhch ju ixvaiti. Para ju yuch naulh ni
jantu cativailh tus ni jantu najun tis ixlacatach ju ixlakßanta.

Pus ju acsnich alacjunilhch ni ixlapanac junita ju Abraham.
Chai ju Abraham va ixmalakachata ni caßalh puxconiniß
ixßamachakaß ju Isaac. Chai vachuß alacjunilh ju tuchi sqßuinilh
ju Dios acsni tßachivinilh chai ni yuchach ju ixchaßanta ju
Rebeca ju lacapos. Pus ju acsnich xtaknilh ju xcan acsni
sqßuinilh. Chai vachuß alacmakßotßokßo ju lajcamellojni.

Pus ju acsnich alacsacmilhch ni lai catamoconilh ju Rebeca
ni caßalh tßatamakßaxtoknuß ju Isaac.

Pus ju Betuel, ixpai ju Rebeca, chai ju Labán, ixlakßau,
tapastaclich ni Dios ju ixnavita ju ani lhamakßan chai ni Dios
ju ixlhilhcata ni catßatamakßaxtoklich ju Rebeca ju Isaac. Chai
ju acsnich tajunilhch ni laich caßalh tßatamakßaxtoknuß.

Pus ju acsnich ju ixlapanac ju Abraham alacxtaknilhch ju
lhakßailaktsßinti ju ixlacpai ju Rebeca. Chai ju anuß
lhakßailaktsßinti lana kßox laklhu ixlactapalhni. Pus acsni
talacvenkßolhch taßalhch laclhtatanin.

Ju Isaac tßatamakßaxtßokßach ju Rebeca

Para acsni tuncunchalhch, ju ixlapanac ju Abraham
alacsacmilhch ni laich catamoconilh ni catßaßalhch ju Rebeca.
Pus ju ixßalakßavin tajunilh ni palai kßox cava ni palaich
lakalhu avilhchan catavi. Para ju yuchi ixßanchokoputunch
chai ju Rebeca na ixtßaßamputunch.

Pus ju acsnich vatsßisin taßalhch junta ixvilhcha ju Isaac.
Pus acsni tachaßalhch, ju Isaac navilhch ixßamachakaß ju

Rebeca. Chai ju yuchi lanach kßox mapaini.

NILH JU ABRAHAM

17. Ni ju Abraham
(maxtucanta ju lacaGénesis 25:1-18)

Acsni makßanch va ju ixßaninti ju Sara, pus ju Abraham
tamakßaxtokchokolhch. Chai pumachaxan ixßaskßatßan
titßapacxanchokolh ju ixßamachakaß.

Pus ju Abraham ixpacxantach ju tam cientos a setenta y
cinco cßata ixtßakßayanti acsni xani. Pus ju Isaac chai ju Ismael
anch tamacnulhch junta ixßacnui ju Sara laxalactalhpa ju
Macpela.

Para acsni nilhch ju Abraham, Isaacch ju tamacaulh
ixßokxtapalhni ju ixpai. Chai yuchach ju palai lhu tamoconilh
ju ixßalit ixpai.

Pus ju acsnich ju Ismael na pumalhuch ixtajunita ju
istsßalan. Chai anch ixtavilanancha ju ixlhichßatoßanta ju
laxalacatßun Canaán.

Para ju Dios lana kßox ixtßajun aklhtaijunuß ju Isaac.JACOB CHAI ESAU

18. Ju Jacob, ixtsßalh ju Isaac,

okxchokßolh ju ixlakßau Esaú
(maxtucanta ju lacaGénesis 25:19–28:22)

Tatsucui ju Esaú chai ju Jacob

Pus ju Rebeca, ixßamachakaß ju Isaac, lakapßuxam cßata ju
matiß ixjunita ju ixßaskßatßa. Pus ju Isaac tßachivinilh ju Dios
chai sqßuinilh ni caßaxtaknilh ju ixßaskßatßaßan. Pus ju Dios
mapuspßitnilh ju ixchivinti chai ju Rebeca akßainalhch.

Pus ju acsnich ju Rebeca na ixßucsacßatsaich ni na va
ixtalacnavi ju laßixpulacni. Chai ju acsnich sacmilhch ju Dios
tis ixlacatach ju chunch ixpußucsacßatsaich. Pus ju acsnich ju
Dios junilhch ni ixlacata ni va pumatßui lapanac ju
capacxanaß. Chai ju yußunch va lakatam avilhchan ju
cataputsucuyaß.

Chai junilh vachuß ni quilhmactamin ixlapanacni
catapacxanaß ju pumatamin. Chai ju palai xalacatßicstßi yuchi
ju palai tachapun cajunaß.

NILH JU ABRAHAM 40



Pus tach ju ixjunitach ju Dios chunch ju xaßuctaxtui. Pus va
aktam tachilh ju pumatßui tsßalan. Pus ju pßulhnan tsuculh
lanach va kßaixlapulh chai lanach va kßaixluyu ixjunita. Pus ju
yuchi lhimapacutucalhch Esaú.

Chai ju pumatam lanach va ixtßalataimatacha. Chai ju
yuchi va ixchßanchßapamintach ju Esaú. Pus ju yuchi
lhimapacutucalhch Jacob.

Pus acsni talactßakßayalhch, ju Esaú lana kßox kßachanilh ju
ixßamaxcavaninti. Para ju Jacob lana kßox ixkßachani
ixtamacajunca ju lacachakaß.

Pus ju Isaac lana kßox ixmapaini ju Esaú. Pus ju Isaac lana
kßox can ixlhiulai ju lhivai ixlhimin ju Esaú acsni ixßan
amaxcavaniniß. Para ju Rebeca lana kßox ixmapaini ju Jacob.

Ju Esaú tßalastßanilh ju ixpuxakßai tsßalh ju

lacachakaß ju ixpßisekße ju juncan Jacob

Pus ju lakatam avilhchan ju Jacob tamocompa ju
laßixchakaß tach ju aktsßiya ixlaich. Pus ju acsnich lakßoxilhch
tijtam calhtu.

Pus ju acsnich ju Esaú lana kßox ixkßopta ni quitaspßitlh ju
laßixßamaxcavaninti. Chai sqßuinilh ju Jacob ni caxtaknilh
lacatsßunin ju ixcalhtu.

Pus ju Jacob junilh ni lai caxtaknilh ju ixcalhtu. Para ju
yuchi va calhimapaxanilh ju ixpuxakßai tsßalh ju lacachakaß.

Pus ju Esaú lana
jantu pastaclh ni lai
tußuß calhitapalhnilh
ju ixpuxakßai tsßalh
ju tam xamatiß. Pus
ju yuchi junilhch ni
kßoxich cunaß ni
calhimapaxaniyach.

Pus ju acsnich ju
Jacob tßaxtaknilhch
ju xkapavati ju
calhtu.

Ju Dios lana kßox matajtani ju Isaac

Pus ju lakatam avilhchan lana kßox alilh ju chavan ju anch
lakßachakßan. Para ju Dios talacasunilh ju Isaac chai junilh ni
jantu caßalh ju Egipto. Chai junilh:

—Pus quitßin ju actßatolan chai na acßaklhtaijuyan ju
laminßatsucunti. Chai acmuctaxtuniyan ju tuchi ickßelhtasunita
ju Abraham. Pus minßapapanatnich ju acßaxtaknikßoyaß ju ani
xalacatßun Canaán.

’Pus lana kßox lhu catajunaß ju minlacßapapanatni. Pus
chunch ixtalhavat catajunaß tach ju ixtalhavat ju stßacu ju alin
ju lactßiyan. Pus chux ju ani taxtokni acmuctaxtuyaß va
ixlacata ni quinquiclacaßi ju Abraham.

Pus ju Dios vasalh aklhtaiju ju Isaac. Pus ju Isaac lana kßox
makßaliß ixjunita. Chai lana kßox lhu ixpacxanta ju
ixlacßatapacxat chai ixlapanacnich.

Pus acsni pacxalhch ju tßupßuxam cßata ixtßakßayanti ju Esaú
alactßatamakßaxtoklich pumatßui chakolun. Para ju Isaac chai
Rebeca lana jantu ixtalackßachanta. Pus ju yußunch chakolun
va heteanin ixtajunita.

Ju Isaac matajtaniputunch ju Esaú

Pus acsni na papach ixjunita ju Isaac jantuch lai
ixßalacavanan. Chai pastaclich ni ca va tsßalhtich caniyaß. Pus
ju acsnich pastaclich ixtaknica ju atapßaksinti ju xakßai istsßalh.
Pus chunchach ju ixtalhilanita ju makßaniya lapanacni.

Pus tßasanilhch ju Esaú chai junilhch ni caßalhch
amaxcavaniniß. Chai ni cachßapachalhch ju atapacxat
calakßoxinilhch ju xalhivai. Chai calhiminilhch ju ixpai ni
laich caßulh. Pus ju chunch laich calhisqßuiniyaß ju Dios ju kßox
atsucunti ixlacata ju istsßalh.

Ju Jacob okxchokßoi ju ixpai

Pus ju Rebeca lana kßesmatkßo chux ju ani lacchivinti. Chai
acsni taxtulhch ju Esaú ixßamaxcavaninti, pus lana tßasanilhch
ju Jacob. Chai junilh ni calhiminilh lakatßui tentson.

Pus chunch ju navilhch ju Jacob. Pus lhiminilhch ju
lakatßui tentson ju ixnati. Chai ju yuchi lakßoxinilhch ju ixvaiti
ju Isaac tach ju aktsßiya na ixßuich.

Pus ju acsnich ju Rebeca malakchßinilhch ju Jacob ju
ixlacpumpuß ju Esaú. Chai ju laßixlacmacaß lacmacmucßalhch
ju ixßaxtßakßan ju tentson. Chai pixtumucßalhch vachuß ni na
pixtupalhilhich cava tach ju Esaú. Chai xtaknilhch ju
ixlakßoxitach ju vaiti. Chai junilhch ni calhißanilhch ju ixpai.
Pus ju chunch laich capusqßuiniyaß ju ixpai ju Dios ju kßox
atsucunti ixßokxtapalhni ju Esaú.

Pus ju acsnich ju Jacob alhch junta ixvilhcha ju ixpai. Chai
malacaßinilhch ni yuchi ixjunita ju Esaú. Pus ju Isaac
lacaßilhch ni yuchach ixjunita ju Esaú. Pus chunch putapasalh
ju Isaac ni va ixlhilakßaxtßakcantach ju ixßaxtßakßan ju tentson
ju Jacob chai ni ixlakchßinitach ju ixpumpuß ju Esaú. Para ju
ixpai ixkßelhamispatach ju ixchivinti ni ixchivinti Jacob
ixjunita.

Pus lhisqßuinilh ju Dios ni caxtaknilh ju lackßoxi achßananti
ju istsßalh. Chai junilh ni caßaklhtaiju ni lai na lhu lapanacni ju
caßalaclhijunilh. Chai vachuß lhisqßuinilh ni Jacob ju
caßalaclhijunaß ju ixßalakßavin. Pus vachuß na kßox caßalaktsßilh
ju kßox catalaktsßinaß ju Jacob. Chai camacaulh ni macxcai
catatapasalh ju jantu kßox catalaktsßilh.

Ju Esaú makßatsßankßa ju ixßamatajtaninti

Pus ju Isaac va ancaß ixmapßaksikßojui ju Jacob acsni
tanucha ju Esaú. Chai ixlhimintach ju xalhivai ju atapacxat ju
ixßamaxcavaninti. Chai junilhch ni camapßaksilhch.

Pus ju Isaac cßatsalhch ni Jacob ju ixmapßaksita
ixßokxtapalhni ju Esaú. Pus ju acsnich lanach kßox
amakßaninilh ni va ixßokxchokßotach. Para jantuch lai tußuß
navi ixlacata ju chunch.

Pus ju acsnich ju Esaú tapaininilhch ju ixpai ni vachuch
calhisqßuinilh ju Dios ju kßox atsucunti ixlacata ju yuchi.

Pus ju Isaac junilhch ni anch catsucuyaß junta lakßamakat
junita junta na kßox lacatßun. Chai vachuß na lasani lapanac
cajunaß. Chai vachuß junilh ni Jacob ju calhijunaß. Para
caminaß avilhchan acsni catßalakßayaß ju yuchi.

Ju Jacob tatankßanunilh ju Esaú

Pus ju Esaú lana kßox ixtßalatalhkßamnita ju Jacob ni va
ixtaißinitach ju ixßatapßaksinti. Chai tsuculhch pastacnaß tayu
laich capumakni acsni canilhch ju Isaac.

Para ju Rebeca cßatsa ju tuchi ixtßajun pastacnaß ju Esaú.
Chai pastaclich ni palai kßox cava ni cataxtulh ju Jacob ju
anch lakßachakßan.

Pus junilhch ju Jacob ni palai kßox cava ni caßalh tßatolhnaß
ju ixcucu Labán tach pantsßiqßuis. Pus acsnich ju
caminchokolhch ni cakßoxamixchokolhch ju Esaú.

Chai ju Rebeca junilh ju Isaac ni jantu kßox lhiulai ni
catßatamakßaxtoklh ju Jacob tam chakoßulh hetea. Pus ju
acsnich ju Isaac tßasanilhch ju Jacob. Chai junilhch ni caßalhch
ju laßixchakaß ju ixßalakßavin ju ixnati. Chai anchach ju
capuxcocha ju ixßamachakaß.

Pus ju Jacob alhch junta malakacha ju ixpai.
Pus junta maktokßoxalhch ju lacati anch ju lakacujtilalh.

Pus ju acsnich atatsßis ju Jacob lhaklakßavanalhch lakatam
chßacßan ju ixchßantai lacatßun chai ixchaßanta tus lactßiyan.
Chai anchach ju ixtaputocßai chai ixtaputakßelhtajui ju
anquilhnin. Pus ju acsnich ju Dios talacasunilhch chai
junilhch:

—Pus quitßin ju ixDios ju Abraham chai ju Isaac. Pus
acßaxtakniyaß ju xalacatßun Canaán ju minlacßapapanatni. Chai

Pus acsni cujlich ju Jacob cßatsalhch ni Dios ju ixtßavi ju
anch lacatßun. Pus ju anch lacatßun ixlhiyuchach
lhimapacutulhch Betel. Chai ju chunch va nomputunch ni
ixchakaß ju Dios.

Pus ju acsnich kßelhtasunilhch ni calakßayayaß ju Dios. Chai
caxtakniyaß ju ixßalakacavin ju tamin cientos chux ju taxtokni
ju capacxalh. Para pßulhnan calaktsßinaß ni vasalh calhistßacßaß.
Chai ni vasalh calhiminchokoyaß ju laßixchakaß.IXTALHAJA JU JACOB

19. Ju Jacob anch vi ju laßixchakaß

ju Labán chai tßatamakßaxtoklh

ju Lea chai ju Raquel
(maxtucanta ju lacaGénesis 29–33; 35–36)

Ju Jacob alactßatamakßaxtßokßa

ju Lea chai ju Raquel

Pus ju Jacob chaßalh ju laßixchakaß ju Labán chai ju yuchi
laxalakßachakßan Harán ju ixvilhcha. Chai tam malhquiyuß tavi
ixßaklhtaijuca ju ixcucu ju laßixlhichßalhcat.

Pus ju Labán ixßalin pumatßui ixßatsißin ju ixßajuncan Lea
chai Raquel. Pus ju Lea yuchi ju xakßai ixjunita para jantu cßus
ixjunita. Chai ju Raquel xalacatßicstßi ixjunita para ju yuchi
lana kßox cßus ixjunita.

Pus acsni tapasalh ju tam malhquiyuß ju Labán
kßelhtasunilhch ixtalhaja ju Jacob. Chai sacmilhch tijuch ju
kßox lhiulai ju calhimapalalh ixlacata ju ixlhichßalhcat.

Pus ju Jacob junilh ni cachßalhcatnaniyach ju lakatujun
cßata ni caxtaknilhch ju Raquel. Chai ju yuchi atsiß
ixßamachakach canaviyaß.

Pus ju Labán kßoxich lhiula ju chunch chivinti. Chai ju
Jacob chßalhcatnanilhch ju lakatujun cßata.

Pus ju acsnich ju Labán navilhch lakatam kßai cßatan
ixlacatach ju tamakßaxtßokßat. Para ju acsnich va okxchokßolh
ju Jacob. Pus ju acsni tsßis Lea ju makßaxtaknilh ixßokxtapalhni
ju Raquel. Para ju Jacob jantu cßatsa ju ixlacata ju chunch, tus
alakatamch avilhchan ju laktsßilh. Pus ixtßalakacujtach ju acsni
atatsßis ju Lea.

Pus ju acsnich vatsßisin ju Jacob lhitßalakßailich ju Labán.
Para ju yuchi junilh ni jantu kßox ni pßulhnan catamakßaxtoklh
ju Raquel ni yuchi ju xalacatßicstßi. Pus yuchi ju Lea ju xakßai
chai yuchi ju pßulhnan caßicanaß.

Pus ju acsnich ju Labán kßelhtasunilhch ju Jacob ni laich
caxtaknilh ju Raquel para junilh ni
catßachßalhcatnanchokolhch alakatujun cßata.

Pus ju Jacob tßatamakßaxtoklich vachuß ju Raquel. Chai ju
Labán axtaknilhch ju pumatamin ixßatsißin ju ixsquitininch
catalacnaviyaß ni xaßalacßicanch. Pus ju ixsquitiß ju Lea
ixjuncan Zilpa chai ju ixsquitiß ju Raquel ixjuncan Bilha.

Ixtapakaßutßan ju istsßalan ju Jacob

Pus ni makßan ju ixpacxanta ju pumakßaxtaknicalh ju
ixßamachakaß ju Jacob, pus ju yuchi palai na ixmapaini ju
Raquel, palai jantu ju Lea. Para ju Dios kßeu laktsßilh ju Lea
chai xtaknilh pumatßatßi istsßalan. Pus ju pßulhnan istsßalh
junicalh Rubén, ju ixlhipumatßui Simeón, ju ixlhipumatßutu
Leví chai ju ixlhipumatßatßi Judá.

Pus ju acsnich ju Raquel ni matich ixjunita ju isßaskßatßan,
jantuch kßox ixtßalalaktsßin ju Lea. Chai junilhch ju Jacob ni
catßatamalhch ju ixsquitiß juncan Bilha. Pus ju Jacob
chunchach ju xanavi. Chai ju Bilha akßainalhch chai alilhch
pumatam istsßalh. Chai ju Raquel lhimapakaßulhch Dan. Pus ju
Bilha alinchokopa apumatam istsßalh. Chai ju Raquel
lhimapakaßulhch Neftalí ju yuchi.

Pus acsni tsuculh ju Judá ixlhipumatßatßich istsßalh
ixtsucuta ju Lea, pus ju acsnich makßanch va ju matich
ixßaskßatßa ixjunita. Pus ixlhiyuchach lhijunilhch ju Jacob ni
catßatamalhch ju ixsquitiß ju juncan Zilpa. Chai ju Zilpa
akßainalhch chai alilh pumatam istsßalh. Pus ju yuchi tsßalh
lhimapakaßucalh Gad. Chai ju astanch alinchokolh apumatam.
Pus talhimapakaßu Aser.

Pus ju ixlhißastanch ni tsuculh ju Aser, ju Lea alinchokolh
apumatßui istsßalan. Pus ju pumatam lhimapakaßucalh Isacar
chai ju pumatam Zabulón. Chai vachuß alilh pumatam istsiß ju
lhimapakaßu Dina.

Pus ju astan ni ixtapasakßotach ju ani taxtokni, pus ju Dios
kßelhtailich ju ixchivinti ju Raquel. Pus ju yuchi akßainalhch
chai alilhch pumatam istsßalh ju lhimapakaßu Ose.

Ju Jacob alactßaßanchokoich

ju ixlapanacni ju Canaán

Pus acsni ixtßajunch ju Ose, ju Jacob ixßanchokoputunch
alaktsßiniß ju ixlhißalakßavin. Pus ju yuchi tßalacchivinilh ju
Labán ixlacata ju ixlhichßalhcat. Chai sacmi tijuch ju lai
calhimapalhnilh chux ju cßata ju xatßachßalhcatnan.

Pus ju yuchi tßatakßoxilh ixlacata tijuch ju lai
calhimapalhnilh. Para ju Labán vatach ixßokxchokßotßajunch ju
Jacob.

Pus mas ni chunchach ju ixnavi, ju Dios vatach ixtßajunch
aklhtaijunuß ju Jacob. Pus palai makßaliß xanavi ju yuchi, palai
jantu ju Labán.

Pus ju lakatam avilhchan ju Dios junilh ju Jacob ni va
tsßalhtich caßanchokolh ju laßixtßun. Pus ju acsnich ju Jacob
alacjunilhch ju ixlapanacni ni catatakßaixtoklich junta
ixlaclhistßacßa ju ixlacßatapacxat. Chai acsni tavananch
tachinkßocha alacpumucßalhch ju istsßalan chai ju
ixlacßamachakanch ju lajcamellojni. Chai alaclhißalhch ju
laßixtßun para jantuch taquimacßami ju Labán.

Pus acsni tataxtulh ju Raquel lackßalhonilh ju lactßicstßi
ixlacdios ju Labán. Pus va ixtanavin lapanac ixjunita ju
ixlaclakßayai ju Labán. Para ju yuchi lana jantu tußuß ixjunita
ju Jacob ixlacata ju tuchi ixnavita.

Pus ju Labán cßatsalhch ni ixßantach ju Jacob chai laktsßilh
ni matich ixlacjunita ju ixlacdios. Pus ju acsnich lanach kßox
talhkßamalh. Chai taxtulhch ixßakchßakßokßaxmaca ju Jacob.
Pus alactaimayocha para jantu laclhitaju ju ixlacdios. Pus ju
yuchi lacdios va ixlacpuvi ju Raquel ju laßixßucxni ju xasilla ju
camello ju ixtanun ju laßixlonachakaß ju Raquel.

Pus ju acsnich ju Labán chai ju Jacob
talamatankßoxamixilhch. Pus ju Labán anchokolhch ju
laßixchakaß. Chai ju Jacob tailhißalhch ju ixßalhtanti ju xati
Canaán.

Pus ju Jacob ixtitalhonicaß ju ixlakßau Esaú. Pus acsni
vaninch ixtachaßamputun alaclhvakpitsilhch ju ixlapanacni
chai ju ixlacßatapacxat quilhmactßuich alacnavi. Chai
sqßuinilhch ju Dios ni caßaklhtaiju. Chai lana kßox lhu ju
ixlacßatapacxat ju alacsacstulh.

Pus sacstulh ju tentson, calhnilu, camellojni, vacaxni chai
ju purrujni tach ju ixlhakßailaktsßintich navinilh ju Esaú. Chai
ju yuchi lacßatapacxat alacmapßulalhch. Pus ju yuchi
pastaclich ni chunchach ju laich capumatankßoxamixi ju Esaú.

Pus ju acsni atatsßis alacmapßulalhch ju ixlacßamachakan
chai ju istsßalan. Para ju yuchi tamacaulich laßixlhipulacanßan.

Ju Jacob tßalasai ju Dios

Pus ju acsni atatsßis quilakquilachilh pumatam lapanac.
Chai lana kßox tßalasa. Para ju yuchi lapanac jantu lai lhajalh
ju Jacob.

Pus acsni tsuculhch tuncunuß ju lapanac junilhch ju Jacob
ni camoconilhch ixßanca. Pus ju Jacob junilh ni jantu
catimoconilh ixßanca tus ni jantu kßelhtasuni ju aßaklhtaijunti.
Pus ju acsnich ju lapanac junilhch ni camapaxaniyaß ju
ixtapakaßut. Pus jantuch vana Jacob catijunicalh. Israelch
cajuncanaß ni va ixtßalasatach ju Dios.

Pus ixtßalasatach ju anuß lapanac chai ixtßalalhajatach. Pus
ju acsnich ju Jacob lhisacmilhch ju ixtapakaßut para ju yuchi
jantu jumputulh. Para mas ni chunchach ju tßalalh, sqßuinilh
kßox isßatsucunti ju Jacob. Pus ju acsnich ju Jacob cßatsalhch
ni Dios ju ixtßalasata. Chai yuchach ju ixtalacasunita tach tam
lapanac.

Ju Jacob tßalapakxtßokßa ju Esaú

Pus ju Jacob kßostavi chai tailhißalh ju ixßalhtanti. Pus
laktsßilh ni ixmintach lakßapakxtoktainaß ju Esaú. Chai ju yuchi
ixlhimintach ju lakatßatßi cientos lapanacni. Pus ju acsnich
lana atsßalaßalh tßalalakßapakxtoknuß.

Pus lana kßox talackßachalh ju ixtßiyunßan ni
ixtalalaktsßinchokotach. Chai lana kßox talaclakßapuju. Chai ju
Jacob alacmasunilhch ju Esaú ju ixlacßamachakan chai ju
isßaskßatßan. Chai laclhijunilhch ju lacßatapacxat ju
ixlacsacstutach ni calaclhekßailaktsßinach. Chai ju yuchi
amaklhtayanalhch. Pus acsni talamocontilachokolhch
ixtalamakßoxamixitach.

Pus ju acsnich ju Jacob alhch tolhnaß ju lacalakatam
lakßachakßan ju juncan Sucot. Chai tamaulh lakatam lacatßun
ju laxalakßachakßan Siquem. Chai ju yuchi lacatßun tam cientos
xatumin ju si plata lhitamaulh.

Pus ni palaich makßan va, ju Dios junilh ju Jacob ni caßalh
tolhnaß ju xalakßachakßan juncan Betel. Chai ju anch lacatßun
canavinilhch lakatam ixpulakßayacan. Pus acsni jantucaß

ixtaxtui, ju Jacob alacjunilh ju ixlapanacni ni
catalakpßakxßulakßo chux ju ixlacdiosßan ju ixtapacxanta. Chai
ju yußunch talacmakßaxtaknikßo ju Jacob chai ju yuchi
lacmacnu.

Pus lanach taßalh ju Betel. Chai anchach ju ixekßelata ju
Dios ju laßixlhtatat acsni ixßatsßalhnita ju Esaú. Pus ju Jacob
navilhch lakatam ixpulakßayacan ju Dios ju anch.

Pus acsni tataxtulh ju Betel, ju Raquel ixßakßainantach. Pus
ju askßatßa va lacatich ju tsuculh. Para ju Raquel nilh acsni
ixtßajun maklokßonuß. Chai ju Jacob lhimapakaßulhch
Benjamín ju askßatßatsßalh. Chai va ixquilhtuch lacati ju macnu
ju Raquel.

Chai ju astanch ju Jacob anchokolhch ju xalakßachakßan
Hebrón. Pus anchach ju lhitajucha ju ixpai Isaac ni anchach ju
ixtivilhchalhcaß. Chai jantuch makßan va nilhch ju Isaac. Pus
ju Jacob chai ju Esaú yußunchach ju tamacnu.

Pus ju Esaú alhch tolhnaß ju lacalakatam lakßachakßan ju
juncan Seir. Chai ju anch lacatßun na lacatalhpan ixjunita. Pus
ju Canaán jantu na va alhekßai ixjunita ju lacatßun ixlacata ju
ixlacßatapacxatßan ju Jacob chai ju Esaú. Pus ju Esaú lana kßox
lhu alilh ju ixlacßapapanatni.OSE

20. Ju Ose istsßalh ju

Jacob lhißancalh ju Egipto

chai kßai ucxtin va
(maxtucanta ju lacaGénesis 37; 39–41)

Pus ju Jacob anch tolhkßalhilhch ju xalakßachakßan Canaán.
Chai ju yuchi palai na ixmapaini ju Ose. Para ju ixßalakßavin
lana kßox ixtalhixcaji.

Pus ju Ose paktßui lhaklakßavanalh ni kßai lapanac cajunaß.
Chai ju ixlacata ju chunch aklakßavanti palaich na talhixcailh
ju ixßalakßavin.

Pus ju lakatam avilhchan ju Jacob malakacha ju Ose junta
ixtalhistßacßacha ju ixlacßatapacxatßan ju ixßalakßavin. Pus ju
Ose alh alaktsßiniß tas ixtatalhitajuich ju ixßalakßavin. Pus acsni
vaninch ixßantacha ju Ose, talaktsßilhch ju ixßalakßavin chai
talaclajunilhch:

Pus ju Jacob lana vatsalhti lakßamispa ni yuchi ju ixpumpuß
ixjunita ju Ose. Chai pastaclich ni va ixßutach ju kßai
xamaktiliß lacaqßuivin ju Ose. Pus ju yuchi lanach vas cßatsa ni
va ixnitach ju Ose. Pus lana kßox lhamakßaninilh ju istsßalh.
Pus ju istsßalan ixchuxßan ixtamatankßoxajkßayai. Para ju yuchi
tailhißalh ju ixßamakßanit.

Ju Ose lhißancan ju Egipto

Pus ju astßanin acsni tachaßalh ju Egipto tastßachokolh ju
Ose. Pus ju yußunch yuchi tastßanilh ju lapanac juncan Potifar.
Chai ju yuchi lapanac xakßai taropa ixjunita ju ixtalhistßacßa ju
xaßucxtin Egipto.

Para mas va xalapanac ixjunita ju Ose, pus ju Dios vatach
ixtßajunch aklhtaijunuß. Pus chux ju laßixlhichßalhcat ju tuchi
ixnavi ixßaklhtaijukßojui.

Pus ju Potifar cßatsa ni na ixtßajun aklhtaijunuß ju Dios ju
Ose. Chai ju yuchi alacmalhistacnikßolhch chux ju ixlapanacni
ju laßixchakaß. Chai ju Dios tailhißalh ixßaklhtaijuca ju Ose. Pus
chux ju ixlhichßalhcat ju Potifar lana kßox ixtailhißanta ju
laßixchakaß.

Ju ixßamachakaß ju Potifar laktsßilh

ni na cßus ixjunita ju Ose

Para ju lakatam avilhchan ju ixßamachakaß ju Potifar
laktsßilh ni na cßus ixjunita ju Ose. Chai ju chakoßulh junilhch
ju Ose ni catßatamalhch. Para ju Ose junilh ni jantu lai
catinavi ju chunch. Chai ni jantu kßox catilhixajcha ni lai
chunch canavi ju ixßucxtin. Chai ju chunch vachuß na kßai
alactußunti ju laßixßucxlacapuß ju Dios.

Para ju chakoßulh tailhißalh ixjunica ni catßatamalhch ju
Ose. Ju lakatam avilhchan acsni va ixtßiyunchßan ju
ixtatanumanalh ju lacachakaß, ju chakoßulh chßapanilh ju
ixpumpuß ju Ose. Chai ju acsnich lana pßas ixakßalhißamputun
ni catßatamalhch.

Para ju Ose lana jantu tußuß ixnaviputun ju macxcai
alactußunti. Pus ju yuchi moconilhch ju ixpumpuß ju laßixmacaß
ju chakoßulh chai atsßalataxtulhch.

Pus ju acsnich ju ixßamachakaß ju Potifar lanach kßox
tßalatalhkßamnilh ju Ose. Chai ju acsnich naulich ni yuchi ju

Ose ju ixtßatamaputun ju chakoßulh. Chai ju yuchi chunch ju
alacjunilhch ju ixtachßalhcatnan laßixchakaß.

Pus acsni chaßanchokolhch ju Potifar ju laßixchakaß vachuch
chunch ju junilh. Pus ju Potifar quiclacaßikßo chux ju tuchi
junilh ju ixßamachakaß. Pus lanach kßox tßalatalhkßamnilh ju
Ose chai lhinaulich ixtßalhnuca.

Para mas ni chunchach ju xatapasai, ju Dios vatach
ixtßajunch aklhtaijunuß ju lacapulachßin. Chai ju ixlhistacnaß ju
pulachßin lana kßox lhamakßaninilh tach ju ixtßajun tapasanaß
ju Ose. Pus ju yuchi malhistacnilhch ju alißin tachßinin.

Ju Ose alacmavasalani ju ixßaklakßavantißan

ju ixlapanacni ju faraón

Pus ju lakatam avilhchan ju xaßucxtin Egipto
alactalhkßamnilh ju ixpumatßuißan ixlapanacni. Chai anch
alactßalhnu ju lacapulachßin junta ixlhistßacßa ju Ose.

Pus ju pumatam ixlhiyußunch yuchi ju ixnaviniß ju
ixkapavati ju faraón. Pus ju faraón va ixtapakaßut ixtaßulani ju
tam ucxtin. Chai ju pumatam yuchi ju ixßiniß ju ixlhekßotßat ju
laßixcopa.

Pus ju lakatam atatsßis lana jantu lai tamachakxa ju tuchi
talhaklakßavanalh ju ixtßiyunßan. Para ju Dios aklhtaiju ju Ose
ni lai caßajunilh ju tuchi ixnomputun ju ixßaklakßavantißan.

Pus ju lapanac ju ixßiniß ju ixlhekßotßat junilh ni
camaxtuchokoyaß ju lacapulachßin. Chai ju yuchi
canavinichokoyaß ju ixlhichßalhcat tach ju ixlhißapßulhnan.
Para ju ixnaviniß ju xkapavat junilh ni va calhinonaß
ixmaknica ju faraón. Pus tach ju alacjunilh ju Ose, chunch ju
uctaxtulh.

Para ju Ose ixjunita ju ixßiniß ju lhekßotßat ni catßachivinilh
ju faraón ixlacata ju yuchi. Pus ju yuchi va taßeklhtamat
chivintich ju ixlhitßalhnucanta. Pus ju yuchi lapanac lakatßui
cßata ju caplhi ju Ose.

Ju Dios maklakßavani ju faraón

Pus tus acsnich ju pastaclh ni alilhch ixßaklakßavanti ju
faraón ju jantuch lai xamatiß mavasalanilh.

Pus ju yuchi ixlhaklakßavananta lakatujun xalacxixni
vacaxni ju ixtalacßui ju na ixtalackßonta. Chai vachuß laktsßilh
kßelhtujun ixßaxanat trigo ju na talacxixta ju ixtalacßui ju
lanach va lacxtacnicßa.

Pus ju acsnich vatsßisin alactßasanilhch ju xaßalacßulhtunin
Egipto chai ju alaktsßijuninch. Pus ju yußunch va
alaclhitßasanilhch ni laich catajunilh tijuch ju nomputun ju
ixßaklakßavanti. Para jantu xamatiß ju lai machakxa ju anuß
aklakßavanti.

Pus ju acsnich ju ixlapanac ju ixßiniß ju lhekßotßat pastaclich
ju Ose. Pus junilhch tas ixßapumavasalanitach ju Ose ju
ixßaklakßavantißan ju yuchi chai ju ixnaviniß xkapavat.

Pus ju faraón vatsßalhti lhinaulh ixtßasanica ju Ose chai
junilh ju ixßaklakßavanti. Pus ju Ose lhekßelhtailich:

—Pus ju tijtßui minßaklakßavanti va tijtam lhamakßan ju
nomputun. Pus ju Dios malacasuninch ju tuchi catapasayaß ju
atipußanta.

Pus ju lakatujun xalackßon vacaxni chai ju kßelhtujun
lacxtacnicßa trigo va nomputun ni lakatujun cßata ju na lhu

caßalinaß ju vaiti. Para ju lakatujun xaxixni vacax chai ju
kßelhtujun xaxixni trigo va nomputun ni lakatujun cßata ju
caßalinaß ju makßalhkßajnata.

Pus ju pßulhnan lakatujun cßata lana kßox lhu caxtßakßaß ju
xatocßat ju lacßachßananti. Chai ju astanch caminaß lakatujun
cßata ju lana jantu tußuß catixtaklh ju xatocßat ju achßananti.

Pus ni paktßuich ju xalhaklakßavanan, ju chunch va
nomputunch ni vasalh caßuctaxtuyaß.

Pus ju chavai ju uxintßi ju lai anavitßi yuchi ni apßuxcßau
pumatam lapanac ju na caßacßatsanalh. Pus ju yuchi lapanac
va camakßalhch lakatamin ju xalakaquisin alhcanti ju xatocßat
ju achßananti ju tamin cßata acsni na lhu caßalinaß. Chai ju
yuchi vaiti anch camakßacanach ju laxapacßatsßa. Pus ju
chunch caßalinach ju ixvaitißan ju amachakßan Egipto acsni
cachinaß ju cßata pumakßalhkßajna.

Ju Ose junlich ixlhipumatßui

xaßucxtin ju Egipto

Pus ju faraón lacaßilhch ni na kßox ju chunch
atalacpastßacßat. Pus ju yuchi lhcaßulalhch ju Ose ixpußucxtin.
Pus chunch ju puvalhch ixlhipumatßui ucxtin ju Ose ju
xalakßachakßan Egipto. Chai vachuß ju faraón xtaknilh

ixßamachakaß pumatam atsiß ju amachakaß Egipto. Pus ju
faraón na kßox tßalalhißalh ju Ose.

Pus ju acsnich ju Ose ixpacxantach ju lakapßuxancau cßata
ju ixtßakßayanti. Pus ju yuchi chunchach ju xanavi tach ju
ixpastßacßach. Chai makßakßolhch chux ju trigo ju ixajacha ju
tamin cßata. Pus lana kßox lhu ju makßa tach ju jantuch lai
ixlhcacan.

Pus acsni jantucaß ixtapasai ju lakatujun cßata ju
ixßamachakaß ju Ose ixßalinch pumatßui istsßalan. Pus ju
pßulhnan tsuculh, ju Ose lhimapacutulh Manasés chai ju
ixlhipumatßuich Efraín.

Acsni aclalh ju lakatujun cßata, pus ju acsnich taißulalhch ju
chavan ju Egipto. Chai vachuch taißula ju chavan ju
lakßachakßanixnich ju vanin tßalanavita. Para va yuchi ju
Egipto ju ixmakßatach ju vaiti. Chai lanach kßox lhu lapanacni
ju ixtamin tamonin ju vaiti ju Egipto. Chai ju yußunch
lapanacni vaclhunch lakßachakßanixni ju ixtaminacha ni
ixlhilacaputsßunch ixjunita ju chavan.TALAMISPACHOK’OI

21. Ju Ose tatßatakßaixtßokßa

ju ixßalakßavin
(maxtucanta ju lacaGénesis 42–45)

Ju ixßalakßavin ju Ose taßan ju Egipto

Para ju acsnich ju Jacob ixßalactßavilhkßolhcaß ju istsßalan ju
xalakßachakßan Canaán. Para ju yußunch tsßalan ixßalakßavin
ixtajunita ju Ose. Pus ju kßai chavan chaßalh ju anch
lakßachakßan. Chai ju acsnich ju Jacob amalakachalhch ju
ixpumacaußan xalajkßajin istsßalan ju Egipto. Para ju yußunch
va taßalhch tamonin ju vaiti.

Pus acsni tachaßalhch ju Egipto taßalhch tamoninin ju trigo
ju Ose. Pus ju yußunch lana jantu tamispa tichi lapanacch ju
ixßastßanan. Para ju yuchi lana alacmispa chai lana kßox pßas
alacxekßela.

Pus alacjunilh ni va atankßajlaktsßinin ixtajunita. Pus ju
yußunch tanaulh ni jantu ixtalhismanita ju chunch atsucunti.
Para ju yuchi tailhißalh ixßalacsacmica tas ixtajunitach ju
ixpai, ixnati chai ju ixßaskßatßan. Chai alacjunilh ni jantu

catißalajquiclacaßi tus ni jantu talhimin ju ixpßisekßeßan
Benjamín.

Pus ju acsnich tßalhnulhch ju Simeón ju lacapulachßin. Chai
ju alißin alacmoconilhch ni cataßanchokolhch ju laßixchakaßan.
Pus alacxtaknilhch ju trigo ju ixtamintach inin. Para ju
ixtuminßan ju ixtalhimapalhnitach alactßamunichokolhch ju
laßixlajcuxtaßan. Pus ju yußunch talacßanchokolhch ju Canaán.

Ju ixßalakßavin ju Ose taßanchokoi ju Egipto

Acsni tamacaßankßolhch ju trigo, pus ju Jacob
ixßalacmalakachachokoputunch ju Egipto ixtamajuca aliß. Para
jantu ixlacasqßuin ni caßalactßaßalh ju Benjamín. Pus ju yuchi
ixpastßacßa ni va yuchach ju xalacatßicstßich ixtsßalh ju Raquel
ju ixtitamacajunta. Pus ju alißin istsßalan tanaulich ni jantu lai
catitaßalh ju Egipto ni jantu alactßaßanta ju Benjamín.

Pus ju acsnich naulich ju Judá ni yuchach ju calhistßacßaß.
Pus chunchach ju pumoconilhch ju Jacob ni caßalactßaßalhch ju
Benjamín. Chai alacjunilhch ni catamapalhchalhch ju
pßulhnanch ixtalhiminta ju trigo.

Pus axtaknichokolhch aliß tumin ju
catalhitamochokoyantach aliß trigo. Chai alacxtaknilh ju

lhakßailaktsßinti ju na laklhu ixtapalhni ni cataxtaknichalhch
ju na pßas ixßalacxekßelata lapanac. Pus ju yuchi jantu ixcßatsai
ni yuchi ju istsßalh.

Pus ju acsnich taßankßochokolhch ixchuxßan ju ixtsßalan ju
Jacob ju Egipto. Pus acsni alaktsßistuclh ju Ose alacjunilhch ju
ixlapanacni ni catalakßoxilhch ju vaiti.

Pus quißilhch ju Simeón chai alacßulalhch ju lacamixa. Pus
chunch ju alaclhilakßoxißulalhch tach ju ixtapupaktach. Chai
pßulhnanch ula ju xakßai chai na astanch ju na xalacatßicstßich.
Pus ju yußunch lanach kßox ixtaßamakßanininta ni va
chunchach ju ixßalacnavita. Pus lana jantu ixtamachakxai tas
ixpucßatsaich ju ixcßataßan.

Ju laßixcuxta ju Benjamín

lhitajucan ju ixcopa ju Ose

Pus ju yußunch tatßavailich ju Ose ju acsni avilhchan. Para
ju yuchi junilh ju ixlapanac ni caßalacmunichokolh ju
ixtuminßan ju laßixlajcuxtaßan. Chai ju yuchi tumin yuchi ju
ixtalaclhimapalatach ju trigo. Para ju laßixcuxta ju Benjamín
catßamuju ju pokßotßa ju lhekßotßat. Pus ju ixlapanac chunch ju
xanavich tach ju xajunich.

Pus acsni pantsßiqßuis tataxtulh, pus ju Ose junilh ju
ixlapanac ni caßalactaimayaulich. Chai caßalacjunilh ni va
takßalhonita ju pokßotßa ju lhekßotßat ju Ose. Pus ju ixßalakßavin
lana vas ixtacßatsai ni jantu va ixtakßalhonita. Pus
ixlhiyuchach talhinaulh ni ixlapanacch cajunaß ju Ose ju
calhitajunicanach ju copa.

Pus ju yuchi copa lana sok lhitajunicalh ju laßixcuxta ju
Benjamín. Pus ju acsnich lanach kßox talhamakßaninilh ju
yußunch. Pus ju Jacob tus ixlhißapßulhnan lana jantu
ixmoconiputun ju Benjamín ni caßalactßaßalh ju Egipto.

Pus ju acsnich ixchuxchßan ju taßanchokolh ju laßixchakaß ju
Ose. Pus ju Ose lanach kßox alacßajkßaima. Chai pßasch
alacjunilh ni ixlapanacch canaviyaß ju Benjamín. Pus ju alißin
laich catalacßanchokolh ju laßixlacchakaßan.

Pus ju acsnich ju Judá tapaininilhch ju Ose ni
camoconilhch ixßanca ju Benjamín. Chai junilh tis ixlacatach
ju ixlhisqßuini ni caßalactßaßanchokolh junta ixvilhcha ju Jacob.
Chai junilh ni ixßakstuch ju lai catamacaulh tach xalapanac

ixßokxtapalhni ju Benjamín. Pus ju chunch jantuch palai na
catimakßalhkßajnalh ju ixpaißan.

Ju Ose alacjuni ju ixßalakßavin

tis chavaich ixjunita

Pus acsni xakßesmatßa ju Ose ju tuchi ixnajun ju Judá lana
kßox lhamakßaninilh. Chai alacjunilhch ju egipcionin ni
catataxtokßo ixchuxßan ju anch. Chai alacjunilhch ju
ixßalakßavin ni yuchi ju Ose ixjunita. Chai
alacmapastßacßanilhch ju yußunch ni va ixtastßata tach tam
xalapanac.

Para Dios ju ixlacasqßuinta ni laich chunch ju tanavi. Pus
chunchach ju laich ixpumakßata ju vaiti ju xalakßachakßan
Egipto. Chai ju chunch jantuch na catamakßalhkßajnanaß ju
ixchavanßan acsni caßalinaß ju chavan. Pus alacjunkßo tas
ixpußaklhtaijutach ju Dios ni laich xajun xaßucxtin ju Egipto.

Chai vachuß alacjunilh ni laich cataßanchokolh ju
laßixlacchakaßan chai ni catajunilhch ju ixpaißan Jacob ni
caßatßaminkßolhch chux ju ixlapanacni. Chai
caßalaclhiminkßolhch chux ju ixlacßatapacxat ju Egipto. Pus ju

anch laich caßalacßaklhtaijuyaß ju ixvaitißan. Chai jantuch na
catitamakßalhkßajnalh ju lakaquis cßata ju catißalinaß ju chavan.

Pus ju xakßai ucxtin Egipto lana kßox lhekßachalh acsni
cßatsa ni ixtaquilata ju Egipto ju ixßalakßavin ju Ose. Chai na
kßox lhiula ni laich cataßalh tolhnin ju ixpai ju Ose ju Egipto.
Pus ju yuchi alaclhijunilhch ju ixlacpalhtan ni laich
catalacpußalh. Pus ju ixßalakßavin ju Ose talacßanchokolh ju
Canaán. Chai tajunilhch ju ixpaißan Jacob ni tßajun ju Ose.
Chai jantu va yuchi ni tßajun, alai ucxtin junita ju Egipto.ANCAN JU EGIPTO

22. Ju Jacob chai ju istsßalan

taßalh ju Egipto
(maxtucanta ju lacaGénesis 46–50)

Pus ju Jacob chai ju istsßalan taßalh tolhnin ju Egipto. Chai
acsni ixtaßanta ju lacati talacmakni ju lacßatapacxat chai
talhijunilh ju Dios. Pus ju anchach xekßelalhch ju Dios ju
Jacob chai junilhch:

—Pus jantu atßalhan ixßanca ju Egipto. Pus na
acßaklhtaijutachan ju anch vachuß. Pus ju anch lana kßox lhu
cataßalinanta ju minlacßapapanatni. Chai ju yußunch
cataminchokoyaß ju Canaán.

Pus ju acsnich ju Jacob tailhißalhch ju ixßalhtanti. Chai ju
Jacob alacputßekßelh ju ixtsßalan, ixßapapanatni chai ju
ixsuniyaßapapanatni para jantu alaclhitßaputßekßelh ju
chakolun. Pus ju ixchuxßan ju alaclhichaßalh ju Jacob ju Egipto
sesenta y siete israelitanin.

Para ju Ose chai ju ixpumatßuichßan istsßalan
ixtavilananchalhch ju anch. Pus ju ixchuxßan ju tatavi ju
Egipto setentach israelitanin tava.

Pus acsni chaßalhch ju Jacob alhch laktsßiniß ju xaßucxtin
Egipto. Pus ju ucxtin alacjunilhch ni laich catatavi ju lakatam
xalakßachakßan Egipto junta juncan Gosén. Pus ju anch
lacatßun na kßox ixjunita ju ixlacata ju lacßatapacxat. Chai ju
yußunch anchach ju xataßan tolhnin.

Pus ju Ose lanach kßox alacßaklhtaiju ju ixlacata ju
ixvaitißan. Chai ju anchach lakßachakßan ju isßaskßatßan ju
Jacob chai ju ixßapapanatni na lhuch ixßaskßatßanßan
talacßalilh.

Ju Jacob alacmatajtani ju istsßalan ju Ose.

Pus ju Jacob ixpacxantach tam cientos alakapßuxancau
cßata acsni alh ju Egipto. Chai ju anch lakacautujun cßata ju
titolhcha.

Pus acsni pastaclich ni ca va tsßalhtich caniyaß, tßasanilhch
ju Ose. Chai junilh ni cakßelhtasunilh ni jantu catimacnu ju va
xalakßachakßan Egipto. Pus junilhch ni anch caßalhch
macnunuß junta ixtaßacnununch ju makßaniya ixlacpaßitnich.
Chai anch junta vilhch quiclhucucu talhpa ju juncan Macpela.
Pus ju Ose chunchach ju lhikßelhtasunilh ju ixpai ni canaviyaß.

Chai ju Ose alaclhißanilhch ju pumatßui istsßalan junta ixvi
ju Jacob. Chai ju yußunch tsßalan ixßalaclhimapacutucan
Manasés chai Efraín. Pus ju Jacob junilh ju Ose ni
ixkßelhtasunita ju Dios ni na lhu catajunaß ju ixßapapanatni.
Chai ni vachuß ixjunita ni caßalacmakßaxtakniyaß ju Canaán.
Chai vachuß junilh ni ixlacasqßuin ni tach ju va istsßalanch
caßalacnaviyaß ju Manasés chai ju Efraín. Pus ju chunch
vachuch chunch ju catapacxanaß ju ixlacatßunßan tach ju
alißinch istsßalan.

Chai lanach alaclacpachßapalh ju istsßalan ju Ose. Pus
chunchach ju ixtanavi acsni ixtalacmapßaksi ju pßulhnan. Pus
ju Ose alacyaulich ju istsßalan ju laßixßucxlacapuß ju Jacob. Pus
ju Manasés ni yuchi ju xakßaich yaulich ju laßixlhicana chai ju
Efraín laßixlhimakxich ju yaulh.

Para ju Jacob va lapucurusli ju ixmacaß. Pus ju chunch ju
ixlhicana macßalh ju laßixßaktsulh ju Efraín mas ni yuchach ju
xalacatßicstßi ixjunita. Pus ju Jacob ixcßatsai ni palai na
tachapun canaviyaß ju Dios ju yuchi. Palai jantu ju ixlakßau.

Pus ju Jacob lhisqßuinilhch ju Dios ni caßalacßaklhtaijulhch
ju ixtßiyunßan. Chai junilh ju Efraín ni yuchi ju calhinonaß
laßixmacni ju Manasés. Pus chunchach ju palaich kßai lacatßun
xaßapuxtakni ju ixßapapanatni ju Ose ju Jacob. Pus ju yuchi
istsßalh yuchach ju palaich ixmapaini.

Ju Jacob alacmatajtanich

ju istsßalanch ixßakstu

Pus ju acsnich ju Jacob alactßasanikßolh ju istsßalan ju
laßixputaman. Chai alacjunilhch ju pumatamin ju tuchi
catapasayaß.

Pus ju Rubén junilh ni jantu catißamaklhtayanalh ju
ixpuxakßai tach ju xakßai tsßalh. Pus ju yuchi va ixtßama ju
lakatam avilhchan ju ixnavin ju ixpai.

Pus ju Simeón chai ju Leví vachuß alacjunilh ni jantu na
catitalactßakßaya. Pus ju yußunch ju lakatam avilhchan va
ixtalacmaknikßojuta ju xalapanacni ju lakatam lakßachakßan
chai ju anch lakßachakßan jantu ixßalin tußuß ju lai chunch
catalhinavi.

Chai ju Judá junilh ni yuchach ju caßalaclhijunaß ju
ixßalakßavin. Pus ju Judá ixpßisekße ixjunita ju Leví chai
ixlakßau ju Zabulón.

Chai ju Zabulón junilh ni va ixquilhtuß lacaßalama ju
catsucuyaß. Para ju Isacar junilh ni jantu catikßachanilh ixßanca
ju alacatam lakßachakßan. Chai ju yuchi canaviyaß ju na
lactsßinqßui lhichßalhcat.

Para ju ixßapapanatni ju Dan catanaviyaß lakatam
lakßachakßan. Pus ju yußunch lana jantu xamatiß tußuß
catißalaclhiula.

Chai ju Gad junicalh ni catßalasacanaß chai cataißinicanaß ju
ixlactaxtokni. Para ju yuchi caßalactaimayochokoyaß ju
akßalhonin. Chai caßalactaißinichokoyaß ju ixlactaxtokni.

Para ju Aser junilh ni na lhu capacxanaß ju ixvaiti ju
laßixchakaß. Pus ixlhiyuchach ju yuchi na kßoxich calhivenaß.

Para ju Neftalí chunch cajunaß tach ju kßai venado ju va
ucxuntßajun ju lacaqßuivin.

Pus acsni lakchaßalhch ju Ose junilhch ni chunch cajunaß
tach ju kßai qßuiu ju na lhu xtßakßa xatocßat. Chai ju yuchi na
ixtatßalasatach ju ixßalactßalaxcai. Para ju Dios ixßaklhtaijutach
ixßalactßalalhajaca. Chai ju Dios catailhißanaß ixßaklhtaijuca.

Chai ju Benjamín ju va yuchach istsßalh junilhch ni va
titalhkßamani lapanacch cajunkßalhiyaß.

Ixßaninti ju Jacob

Pus ju Jacob alacmapßaksikßolhch chux ju ixpumacautßuißan
istsßalan. Chai alacmapastßacßanilh ni anch ju
taßacnuputunacha ju xalactalhpa Macpela ju vilhcha Canaán.

Chai ni jantuch makßan va nilhch ju Jacob, pus ju acsnich
ju Ose alacjunilhch ju ixlapanacni ni catacßuchßulhch ju
ixlacatuna. Pus chux ju xalapanacni Egipto na
talhamakßaninilh ju ixßaninti ju Jacob.

Chai ju Ose junilh ju faraón ni camoconilh ixßanca
macnuca ju ixpai. Pus ju faraón moconilhch ni caßalh. Chai ju
Ose alactßaßalhch ju ixßalakßavin macnunuß ju ixpai ju
laxalactalhpa Macpela. Pus ju Ose alactßachaßanchokolh ju
ixßalakßavin ju Egipto.

Para ju chavai ju ixßalakßavin ju Ose na ixtatalhonich. Pus
ju yußunch ixtapastßacßach ni laich caßalacmakni ni ixnitach ju
ixpaißan. Pus chunch ju ixtapastßacßach ni va ixtastßatach tach
tam tachßin ju ixlhißapßulhnan.

Para ju Ose alacjunilh ni jantu catalactalhanalh. Pus ju
yußunch ixtapastactach ju palai macxcai ixlacata ju yuchi.
Para Dios ju ixlakßoxikßojuta chux ju tuchi catapasayaß. Pus ju
amacxcai atsucunti lhimapaxalh ju kßox. Pus chunchach ju
laich caßalacpumakßelhtaxtulh ju lapanacni ju cßata ni caßalinaß
ju chavan.

Pus ju acsnich tacßatsalhch ju yußunch ni vasalhch
ixßalacmacßacxanita ju Ose. Chai tatailhißalh ju
ixchßalhcatnatßan.

Ixßaninti ju Ose

Pus ju Ose ixpacxantach ju tam cientos alakacau cßata
ixtßakßayanti acsni xani. Pus acsni tucaß ixni alacmapastßacßani
ju ixßalakßavin ni Dios ju caßalacßaklhtaijuyaß. Chai ju yuchi
caßalaclhißanchokoyaß ju Canaán. Chai alacmakßelhtasuni ni
catalaclhißaniyaß ju ixlacßalucutni acsni cataßanaß ju Canaán.
Chai anchach ju catalacmacnuyanta.

